
Премьер-Министр Асқар Мамин Президент Қасым-Жомарт 
Тоқаевқа әлеуметтік-экономикалық дамудың өзекті мәселелері, 
шетелдік инвестицияларды тарту барысы, мемлекеттік-жекеменшік 
әріптестік жобаларын іске асыру, өңірлерді дамыту жөнінде қабыл-
данып жатқан шаралар туралы баяндады.

Сондай-ақ, Асқар Мамин Президентке 2019 жылға арналған 
республикалық бюджетті нақтылау жобасы жайында да ақпарат 
берді. Мемлекет басшысы Премьер-Министрге қазан айының орта-
сында өтетін экономикалық даму мәселелеріне арналған Үкіметтің 
кеңейтілген отырысына дайындық жұмыстарын бастауды тапсыр-
ды.

Сенат Төрағасы Президентке Парламенттің жоғары палатасы 
жұмысының жай-жапсары мен заң шығару қызметінің жоспары 
туралы айтты. Президент Жолдаудың негізгі бағыттарын сапалы 
заңнамамен қамтамасыз етудің маңыздылығын атап өтті.

ЖЕМҚОРЛЫҚТЫ ЖҰМЫЛСАҚ ЖЕҢЕМІЗ
ДӨҢГЕЛЕК ҮСТЕЛ

Шараға Ақмола облысы Полиция депар-
таментінің бастығы, полиция генерал-май-
оры Берік Біләлов және Сыбайлас жемқор-
лыққа қарсы іс-қимыл агенттігінің Ақмола 
облысы бойынша департаментінің бас-
шысы Мұрат Төлебаев, Ақмола облысы 
бойынша Мемлекеттік қызмет департа-
ментінің, ПД Өзіндік қауіпсіздік басқарма-
сының, «Нұр Отан» партиясының өкілдері 
қатысты.

Кездесуге  қатысушылар сыбайлас 
жемқорлыққа қарсы іс-қимылдың алдын 
алу шаралары және қоғамда әртүрлі сыбай-
лас жемқорлық көріністерін туындататын 
себептер мен жағдайларды жою бойынша 
талдау жұмыстарын жүргізу мәселелерін 
талқылады. 

Ашық диалог барысында әлеуметтік мәсе-
лелерді шешу призмасы арқылы сыбайлас 
жемқорлыққа қарсы мәдениетті қалыптас-
тыруға баса назар аударылды. Сыбайлас 
жемқорлық көріністеріне төзбеушілік 
қарым-қатынасты отбасында қалыптастыру 
қажет екендігі атап өтілді.

Ақмола облысының Полиция департаменті 
өз қатарларындағы тәртіп пен заңдылықтың 
жағдайына ерекше көңіл бөледі. Қазіргі 
жағдайда қылмыс, төтенше жағдайлар, өрес-
кел, әдепсіз қарым-қатынас және поли-
цейлердің қарапайым мінез-құлқы туралы 
ақпарат қоғамның игілігі мен көптеген масс-
медианың басты тақырыбы болып отыр. 

Полиция қызметкерлері тарапынан қыз-
меттік тәртіп пен заңдылықты бұзуға жол 
бермеу жөніндегі жүйелі жұмыс барысында 
сыбайлас жемқорлыққа қарсы ведомство-
лық бағдарлама жүзеге асырылуда. 

2019 жылдың басынан бері облыстық ПД 
басшылығы 321 азамат қабылданды, оның 
ішінде департамент бастығының жеке 
қабылдауында 208 адам болды.

Ішкі істер органдарының 40 мемлекет-
тік қызметінің 23-і электрондық форматта 

көрсетіледі. «Азаматтарға арналған үкімет» 
мемлекеттік корпорациясымен бірлесіп, 
Көкшетау қаласында Көші-қон қызметі 
орталығы ашылды, онда «еңбекші көшіп 
келушілерге рұқсат беру және ұзарту» мем-
лекеттік қызметі 2 сағат ішінде көрсетіледі.

«Әкімшілік құқық бұзушылықтардың 
бірыңғай тізілімі» пилоттық жобасы аясын-
да әкімшілік хаттамалар планшеттердің 
көмегімен электрондық түрде жасалады. 

Тәртіп пен заңдылықты нығайту жөніндегі 
шаралар кешенін іске асыру нәтижесінде 
осы жылы қылмыстық жауапкершілікке 
тартылған қызметкерлер санының азаю 
үрдісі байқалады. 8 айда 2018 жылмен салыс-
тырғанда тіркелген қылмыстардың жалпы 
саны 16%-ға азайды.

Ақмола облысының 
ПД баспасөз қызметі

Мемлекет басшысы-
ның «Сындарлы қоғамдық 
диалог – Қазақстанның 
тұрақтылығы мен өркенде-
уінің негізі» атты Жолдауы 
аясында жұртшылықпен 
ашық диалог құру мақса-
тында Ақмола облысының 
Полиция департаментін-
де «Ашықтық. Сыбайлас 
жемқорлыққа қарсы іс-қи-
мыл» тақырыбында дөңгелек 
үстел өтті. 

АҚОРДАДАҒЫ КЕЛЕЛІ КЕЗДЕСУ

Мемлекет басшысы Қасым-Жомарт Тоқаев 
Премьер-Министр Асқар Мамин мен Парламент 
Сенатының Төрағасы Дариға Назарбаеваны 
қабылдады.

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

ҚЫЗМЕТ

Патрульдік көліктердің 
жаңа стандарты

SAQSHY
БІРҚАТАР ЕЛШІ 

ТАҒАЙЫНДАЛДЫ

М е м л е к е т  б а с ш ы с ы н ы ң 
Ж а р л ы қ т а р ы м е н  б і р қ а т а р 
м е м л е к е т т е р д е  Қ а з а қ с т а н 
Республикасының Төтенше және 
Өкілетті елшілері тағайындалды. 

Мәліметке сай, Сержан Әбдікәрімов 
Қ а з а қ с т а н  Р е с п у б л и к а с ы н ы ң 
Әзербайжан Республикасындағы, 
Д ә у л е т  Б а т ы р а ш е в  П о р т у г а л и я 
Республикасындағы, Нұрбах Рүстемов 
Румыниядағы, Жәнібек Әбдірашев 
Венгриядағы, Ғабит Сыздықбеков 
С е р б и я  Р е с п у б л и к а с ы н д а ғ ы , 
С а т ы б а л д ы  Б ұ р ш а қ о в  И з р а и л ь 
Мемлекетіндегі Төтенше және Өкілетті 
Елшісі болып тағайындалды. 

Қ а з а қ с т а н  Р е с п у б л и к а с ы н ы ң 
С а у д  А р а б и я с ы  К о р о л ь д і г і н д е г і 
Т ө т е н ш е  ж ә н е  Ө к і л е т т і  Е л ш і с і , 
Қазақстан Республикасының Ислам 
Ынтымақтастығы Ұйымы жанын-
дағы Тұрақты Өкілі  Берік Арын 
Қазақстан Республикасының Бахрейн 
Корольдігіндегі Төтенше және Өкілетті 
Елшісі қызметін қоса атқарушы болып 
тағайындалды; 

Қ а з а қ с т а н  Р е с п у б л и к а с ы н ы ң 
Таиланд Корольдігіндегі Төтенше және 
Өкілетті Елшісі Раушан Есболатова 
Қазақстан Республикасының Мьянма 
Одағы Республикасындағы Төтенше 
және Өкілетті Елшісі қызметін қоса 
атқарушы болып тағайындалды.

ЖОБАНЫҢ 
ЖАҢА КЕЗЕҢІ БАСТАЛДЫ

«Қазақстанның 2019 жылғы 100 
жаңа есімі: жас қазақстандықтардың 
табыс тарихы» жобасына өтінімдер 
қабылдау басталады. Бұл туралы 
к е ш е  е л о р д а д а  ө т к е н  б а с п а с ө з 
мәслихатында мәлім болды.

Атап айтқанда, Ақпарат және қоғам-
дық даму министрлігінің бастамасына 
өткен жылдардағы ең белсенді жеңім-
паздардан тұратын «Бюро 100» коман-
дасы қолдау жасауда. Олар байқауға ең 
лайықты үміткерлерді іздестіру үшін 
Қазақстанның барлық аймақтарына 
баруды көздейді. Команда әлеумет-
тік желілерден жоба қатысушыларын 
іздеудің барлық кезеңдерін көрсетеді. 

«Үлкен жобаны бастағалы жатырмыз. 
Өздеріңіз жақсы білесіздер, осыдан екі 
жыл бұрын Елбасы «Рухани Жаңғыру» 
атты бағдарламасына бастамашылық 
етті. Осы орайда соның аясында «100 
жаңа есім» жобасының үшінші кезеңін 
бастамақпыз. Бұл жоба қоғамның 
дамуына өзінің үлкен ықпалын тигізіп 
келеді, сондықтан оны жалғастыруға 
бел будық», – деді Ақпарат және 
қоғамдық даму министрі Дәурен Абаев. 

Ведомство басшысы «100 жаңа 
есім» жобасы Тәуелсіздік жылдарын-
да елімізге оң ықпалын тигізген аза-
маттарды насихаттау, олардың еңбек 
тәжірибесін таныстыру мақсатында 
ұйымдастырылғанын еске салды. «Екі 
жылдың ішінде 5 мыңға жуық адам 
қатысты. Бұл тұрғыда жоба аясында екі 
миллионға жуық қазақстандық дауыс 
берді», – деді Д. Абаев. 

Жоба 2019 жылы Жастар жылына 
арналады. Қатысуға 39 жасқа дейін-
гі адамдар қатыса алады. Осы орайда 
ғылым, қоғам, медицина, бизнес, мәде-
ниет және спорт саласындағы нақты 
жетістікке жеткендердің өтінімдері 
қаралатын болады. «Рухани Жаңғыру» 
Қазақстандық қоғамдық даму институ-
ты» коммерциялық емес АҚ Басқарма 
төрағасы Кемелбек Ойшыбаевтың 
сөзіне қарағанда, қатысатын адамдар 
100janaesim.ruh.kz сайтында сауал-
наманы толтыруы қажет. Қатысушы 
сенімді әрі нақты ақпарат беруге мін-
деттеледі. Барлық өтінімдер модерация-
дан өтіп, кейін сайтта жарияланып, 
желіде дауыс беруге рұқсат алады. 

С о н ы м е н  қ а т а р ,  б е л г і л і  қ о ғ а м 
және мәдениет қайраткерлері, спорт 
және бизнес өкілдерінен тұратын 
қазылар алқасының қарауына ұсы-
нылады.  «Жоба аясында өтінім-
дерді қабылдау 1 қазаннан бастап 
20 қазанға дейін жалғасады», – деді 
К. Ойшыбаев. 

Белгілі болғандай, жобаның нәти-
желері  биыл желтоқсан айында 
Елбасының қатысуымен өтетін таныс-
тырылымда жарияланады.

СҰХБАТ
Полицейлерге 
құрметім шексіз

Модульдік бекеттер барлық 
коммуналдық жайлылықтармен 
(желдеткіш, су құбыры, кәріз, 
жылу), коммуникация (компью-
тер,  телефон,  радиостанция) 
және қауіпсіздік (бейнебақылау, 

«шақыру домофоны» жүйесі) 
жүйелерімен жарақтандырыла-
тын болады.

Мұндай бекеттерде полиция 
қызметкерлері тәулік бойы қыз-
мет көрсетеді. Күндізгі уақытта 

күзет орнында сағат 8.00-ден 
20.00-ге дейін учаскелік полиция 
инспекторы болады және азамат-
тардың өтініштері мен арызда-
рын қабылдайды. 

Күзет орындары мен іргелес 
аумақтарда құқықтық тәртіпті 
және азаматтардың қауіпсіздігін 
қорғау үшін патрульдік қызмет-
тің кезекшілігі ұйымдастырыла-
ды.

Ж а ң а  е н г і з і л і м  а з а м а т т а р -
дың өтініштеріне полицияның 
уақытылы және сапалы әрекет 
етуін қамтамасыз етеді, оларды 
қылмыстық қол сұғушылықтан 
қорғау тиімділігін арттырады деп 
күтілуде.

Модульдік үлгідегі стационар-
лық бекеттер жергілікті атқа-
рушы органдардың жәрдемімен 
құқық бұзушылықтарға неғұр-
лым бейім жерлерде орнатыла-
тын болады.

ІІМ баспасөз қызметі

Жадыра 
МЫРЗАХМЕТ

Х а л ы қ а р а л ы қ  с а р а п ш ы 
Қазақстанға жасаған сапарынан 
алған әсерімен бөлісті. «Бірінші 
кезекте, құрметті вице-министр 

мырза, Сізге және Сіздің қыз-
меткерлеріңізге осы миссияға 
қолдау көрсеткендеріңіз үшін 
алғыс білдіруге рұқсат етіңіздер. 
Осы орайда сапарлар жоғары 
деңгейде ұйымдастырылғанын 

айта кеткім келеді. Сапар бары-
сында Көкшетауға, Қарағанды 
Академиясына бардым, сондай-ақ, 
Нұр-Сұлтан қаласының әкімімен 
кездесу мүмкіндігі туды. 

Әрине, Қарағанды Академия-
сының қызметіне терең талдау 
жасау мүмкін болмады, бірақ онда 

офицерлік құрамды оқыту жоға-
ры деңгейде жүріп жатқанын өз 
көзіммен көрдім. Полиция офи-
церлері арасында тәжірибе алмасу 
аса маңызды спектр болып табы-
лады. Сервистік полиция тұжы-

рымдамасына келсек, ашықтық, 
жариялылық мәселелерін жақсы 
пысықтау керек», – деді Филипп 
Драгович. 

Ол, сондай-ақ, қазақстандық 
полицияны реформалау сәтті жүр-
гізіліп жатқанын ерекше атап өтті. 
Жол картасын жүзеге асыру бары-
сында сәтті жобалар дүниеге келіп 
жатқанын мәлімдеді. 

Ішкі істер министрінің орын-
басары Алексей Калайчиди мей-
манның ұсыныстарын қабылдауға 
дайын екенін жеткізді. 

«Сіздің бірқатар ұсынысыңыз 
қызығушылығымызды тудырды. 
Соның ішінде, бізге қызметкерлерді, 
сонымен қатар, профессор-оқы-
тушылар құрамын сіз айтқан бағыт-
тар бойынша оқыту қызық болып 
отыр. Мүмкіндік болса, мықты 
жаттықтырушыларды Академияға 
жіберуді қарастырсаңыздар. Біз 
пікір алмасуға және реформалау-
дың әлемдік тәжірибесімен таны-
суға мүмкіндік беретін осындай 
кездесулер үшін қуаныштымыз. 
Ынтымақтастығымызды әрі қарай 
осы қарқында жалғастырайық», – 
деді Алексей Калайчиди. 

Екі  тарап ортақ жұмыстың 
жоспарын жасау үшін тағы да 
кездесу ұйымдастыру керек деген 
келісімге келді. 

Суретті түсірген 
Жандос КОКУМБАЕВ

Жұмысқа тұрарда, мектеп-
ке, балабақшаға, емханаларға, 
банктерге, т.б. жерлерге барар-
да азаматтар ХҚО-ға, мемлекет-
тік органдарға барып, кезекте 
тұрып, уақыттарын жоғалтуға 
мәжбүр.

ІІМ өзінің мәліметтер базасын 
басқа мемлекеттік органдармен 
біріктіріп, халыққа мемлекеттік 
қызмет көрсету тетігін оңайлат-
ты. Атап айтқанда, мекенжай 
анықтамасын беру толықтай 
алынып тасталды, өйткені, ол 
барлық меморгандардың база-
ларында бар.

Қағазбастылықты жою және 
мемлекеттік қызмет алу уақы-
тын қысқарту мақсатында бұдан 
былай мекенжай анықтамасы 
сұратылмайтын болды. Қазіргі 
уақытта нормативтік-құқықтық 
а к т і л е р г е  т и і с т і  т ү з е т у л е р 
енгізілуде.

Ал азаматтар мекенжайға тір-
келгендігі туралы мәліметтерді 
«электронды үкімет» порталын-
дағы өздерінің жеке кабинеті-

нен тексере алады. Тұрғын үй 
иелері де «электронды үкімет» 
п о р т а л ы  н е м е с е  м о б и л ь д і 
қосымшасы арқылы өздерінің 
мекенжайы бойынша тіркел-
ген адамдар туралы мәлімет-
терді  тексеру мүмкіндіг іне 
ие.

Мекенжай анықтамасын беру-
ді алып тастау арқылы қағаз 
түріндегі артық құжат айналы-
мы және азаматтардың анықта-
ма алу үшін ХҚО-на жүгіну 
қажеттілігі азайды. 

Одан бөлек, ІІМ азаматтар-
д ы  т і р к е у м е н  б а й л а н ы с т ы 
басқа да бірқатар мемлекет-
тік қызметттерді оңайлатып, 
оңтайландырды. Жыл соңы-
на дейін «Цифрлы Қазақстан» 
бағдарламасы аясында ІІМ тағы 
8 мемлекеттік қызметті элек-
тронды форматқа ауыстыруды 
жоспарлап отыр. Осылайша, 
ІІМ халыққа көрсететін мемле-
кеттік қызметтердің 90 пайызы 
автоматтандырылады.

ІІМ баспасөз қызметі

JAŃ ALYQTAR

айтылған сөз

Қалалық және 
аудандық 
Полиция 
бөлімдерінде 
Халыққа 
қызмет 
көрсету 
орталықтары 
принципінде 239 
«фронт-кеңсе» 
ашылды.

Онда күніне 5 мыңнан 
астам азаматқа (20-30) қызмет 
көрсетіледі. Бұл азаматтар полиция 
ғимаратына бармай-ақ өз мәселелерін 
«алғашқы шепте» шешуге мүмкіндік 
алып отыр.

Кезең-кезеңімен мұндай жағдайлар 
полицияның барлық бөлімшелерінде 
жасалатын болады.

Одан бөлек, кең көлемді «Жолда 
қабылдау» акциясы да тұрақты жолға 
қойылды. Оның аясында да адамдар 
өздерінің проблемаларын бейресми 
жағдайда шешуге мүмкіндік алып отыр 
(95 мыңнан астам адам қабылданды). 

Ішкі істер министрі, 
полиция генерал-лейтенанты Ерлан ТҰРҒЫМБАЕВ

Мекенжай анықтамасы 
сұратылмайды

ЦИФРЛАНДЫРУ

Азаматтардың тіркелгендігі туралы мәліметтерді беру – ең көп 
сұралатын мемлекеттік қызметтердің бірі. Жылына тұрғындар 
құжаттар, жеңілдіктер, жәрдемақылар және басқа да қызмет-
терді алу үшін мемлекеттік органдар мен ұйымдарға 10 милли-
оннан аса мекенжай анықтамасын сұрату жолдайды.

Білім саласындағы ынтымақтастық
КЕЗДЕСУ

Өткен аптада Ішкі істер министрінің орынбасары, полиция пол-
ковнигі Алексей Калайчиди халықаралық сарапшы, Хорватия 
Республикасы Ішкі істер министрінің арнайы кеңесшісі Филипп 
Драговичпен кездесті. 

Модульдік бекеттер орнатылады
ІІМ халыққа ыңғайлы болу үшін криминогендік учаскелерде 

және құқық бұзушылыққа аса бейім жерлерде модульдік үлгідегі 
стационарлық полиция бекеттерін орнатуды жоспарлап отыр.

ЖОБА

Стандартты белгілерден басқа, 
мұндай автокөліктің алдыңғы 
жанындағы есіктерінде «ZANGA 
QYZMET ETEMIZ» деген жазуы 
б а р  п а т р у л ь д і к  п о л и ц и я н ы ң 
эмблемасы салынады.

Халықты ақпараттандыру және 
азаматтардың өтініштеріне жедел 
ден қою үшін автокөліктің артқы 
бүйір қанаттарында кезекші 
бөлімнің немесе ЖБО және аудан-
дық полиция бөлімшесінің жедел 

кезекшісінің телефон 
нөмірлері орналастыры-
лады.

Автопатрульдердің 
б о р т т ы қ  н ө м і р л е р і , 
әлемдік полиция стан-
д а р т т а р ы н а  с ә й к е с 
ж а с а қ т а р д ы  т и і м д і 
басқару үшін артқы есік-
терде және автокөліктің 
жүк салғышында орна-
ласады.

Полиция департаменттеріне 
патрульдік полиция саптық бөліні-
стерінің барлық автокөліктерін 
ағымдағы жылдың аяғына дейін 
бекітілген стандартқа сәйкес кел-
тіру тапсырылды. 

Жаңа ақпараттық белгілерді 
салуға қосымша шығындар талап 
етілмейді. Өзгерістер автокөлікті 
пайдалануға бұрын бөлінген қара-
жат есебінен енгізіледі. 

ІІМ баспасөз қызметі

Патрульдік көліктердің жаңа стандарты
ІІМ ақпараттық айыру белгілері мен жазулары бар патрульдік 

автокөліктердің стандарттарын әзірледі.

ҚЫЗМЕТ

Қарабалық кентінің тұрғы-
н ы  Т а н а  Е р д о с о в а  ш е к а р а -
лық аймақта болуға рұқсат беру 
мерзімін қысқарту туралы сұра-
ды. Қарабалық ауданының 460 
шақырымдай Ресеймен шека-
ралас жері бар, 9 округ көрші 
мемлекеттің елді мекендерімен 
шектеседі.

– Қазіргі уақытта мемлекет-
тік стандарттарға сәйкес бұл қыз-
мет жеті жұмыс күні ішінде көр-
сетіледі. Қазір ІІМ-ге осы мерзім-
дерді қысқарту туралы ұсыныстар 
жолданды, – деп түсіндірді көші-
қон қызметінің бастығы Қайрат 
Дүтпаев.

Рудный қаласының «Бақытты 
әйелдер ассоциациясы» ҮЕҰ өкілі 
Ирина Бандаренко бейнебақы-
лау камераларын көбейту туралы 
мәселе көтерді.

– Рудный қаласы қылмыс саны 
бойынша облыс орталығынан кей-
ін екінші орында тұр. Мұнда 21 
бейнебақылау камерасы мен 4 
автоураган орнатылған. Алдағы 
уақытта «Қауіпсіз аула» жүйесі 
бойынша тағы да төрт камера 
орнатуды жоспарлап отырмыз, – 
деп атап өтті ПД бастығы Бекет 
Аймағамбетов.

Сондай-ақ, генерал-майор поли-
цияның материалдық-техника-

лық жабдықталуы жылдан-жылға 
жақсарып келе жатқанына назар 
аударды. Бұл құқықтық тәртіпті 
сақтауға көмектеседі. Қоғамдық 
о р ы н д а р д а  ж ә н е  к ө ш е л е р д е 
жасалған қылмыстардың саны 
15%-ға қысқарды, соның ішінде 
тонау 20%-ға, бұзақылық 49,8%-ға, 
қарақшылық 57,9%-ға төмендеді. 
Өткен жылмен салыстырғанда, 
жасалған жол-көлік оқиғалары, 
қаза болғандар мен жараланғандар 
саны азайды.

Автоураганды орнату туралы 
Арқалық қаласының тұрғыны, 
экономика және құқық колледжі 
директорының оқу ісі жөнінде-
гі орынбасары Болатбек Оташев 
сұрады. Бұл мәселе осы өңірді 2020 
жылы қамтамасыз ету аясында 
шешілмек.

Диалогқа Қарасу ауданының 
әкімі Виктор Ионенко қосылып, 
облыста жол қауіпсіздігі бойын-
ша жүргізіліп жатқан жұмыстар 
айқын көрінетінін атап өтті.

– Бұл «Қауіпсіз жол», «Автобус», 
«Мас жүргізуші – қылмыскер», 
«Жолдағы балалардың қауіпсізді-
гі», «Назар аударыңыз: балалар!» 
сынды акциялардың нәтижесі, 
– деп атап өтті облыстық ПД 
бастығы.

Есеп беру кездесуінің соңында 
Бекет Аймағамбетов журналис-
тердің сұрақтарына жауап берді.

ESEP BERÝ 

Алдымен Бөрлі ауданы Полиция 
бөлімінің жай-күйімен танысып, 
аудандық полиция бөлімінде қала 
көшелеріндегі бейнебақылау каме-
раларын қадағалауға арналған 
жедел-басқару орталығының ашы-
латынын тілге тиек етті. Содан кей-
ін күні бұрын түрлі сауалдарымен 
жазылған азаматтарды қабылдады. 

Сапар барысында департа-
мент басшысы қызмет бабын-
да қаза болған ішкі істер орган-
дарының қызметкері Байжан 
Мәулетұлының ағасының жағдай-
ын сұрап, үйіне барды. Амангелді 
Қазиев марқұм інісі жайында сыр 
шертіп, сол күні  інісінің қаза болу 
жағдайына тоқталып өтті.  

Айта кетсек, Байжан Қазиев 
Бөрлі аудандық атқару коми-
теті ішкі істер бөлімі жанындағы 
ведомстводан тыс күзет бөлімше-
сінде қызмет атқарған милиционер 
қызметкері. 

1 9 7 2  ж ы л ы  2 3  қ ы р к ү й е к т е 
қызметте жүріп,  қылмыскер-
лерді ұстау кезінде шолақ мыл-
т ы қ т а н  а т ы л ғ а н  о қ т а н  қ а з а 
т а п т ы .  Ж а н қ и я р л ы қ  е р л і г і 
үшін қайтыс болғаннан кей-
ін Қазақ КСР Жоғарғы Кеңесі 
Президиумының Жарлығымен 
«Қоғамдық тәртіпті қорғаудағы 
үздік қызметі үшін» медалімен 
наградталды. 

Б. Қазиевке Ақсай қаласындағы 
бір көшенің атауы берілген. Тәртіп 
сақшысының ерлігі ешқашан ұмыт 
қалмайды. 

Қаладағы Мәдениет үйінде облыс-
тық Полиция департаментінің 
бастығы, полиция генерал-май-
оры Махсудхан Нұғманұлының 
халықпен есептік кездесуі өтті. 
Кездесу барысында департамент 
бастығы ішкі істер органдарының 
ағымдағы жылдың 8 айында атқар-
ған жұмысы туралы баяндады. 

«Атқарушы, құқық қорғау және 
басқа да органдардың, сондай-ақ, 
барлық азаматтық қоғам инсти-
туттарының өзара бірлесіп, құқық 
бұзушылыққа «мүлдем төзбеушілік-
ті» қалыптастыру, есептегі крими-
ногендік контингентпен жүйелі түр-
де жұмыс жүргізуі арқасында қыл-
мысқа қарсы күресу, құқық тәртібін 

және азаматтардың қауіпсіздігін 
қамтамасыз ету ісінде оң нәтиже-
лерге қол жеткізілді. Бүгінгі күні 
облыстағы криминогендік ахуал 
жалпы тұрақты деңгейде.

 Атап айтқанда, ағымдағы жыл-
дың 8 айының қорытындысы бой-
ынша жалпы тіркелген қылмыс 
саны 11,2%-ға, ал қылмыстың дең-
гейі 10 мың тұрғынға шаққанда 
146-ға дейін немесе 20 позицияға 
азайды.

Қабылданған алдын алу шара-
ларының арқасында бұрын сот-
талған адамдар жасаған қылмыс 
саны 14,8%, кәмелетке толмаған-
дар тарапынан жасалған қылмыс 
саны 10,5%, қоғамдық орындар-
да жасалған қылмыс саны 15,8%, 
көшелерде жасалған қылмыс 
саны 25,6%, адамдардың тобымен 

жасаған қылмыс саны  35,9% және 
мас күйдегі адамдар жасаған қыл-
мыс саны 5,2%-ға азайды.

Қылмыстың барлық түрлерінің 
ашылу көрсеткіші жоғары. Зорлау 
және бопсалау фактілері 100 пайыз 
ашылды.

Біздің департамент республика 
көлемінде ауыр және аса ауыр 
қылмыстарды ашу көрсеткіші бой-
ынша 2-орында, ал ауырлығы орта-
ша қылмыс түрінің ашылу көр-
сеткіші бойынша 1-орында, яғни 
көшбасында тұрмыз. Жұмыстың 
нәтижесі де айқын көрініп тұр.  

Мұндай жетістіктерге облыс 
әкімдігінің және депутаттар кор-
пусының белсенді әрі жан-жақты 
қолдау көрсетуінің арқасында қол 
жеткізілді. Қазіргі уақытта ішкі 
істер органдарының материал-
дық-техникалық базасы жақсар-
тылып, заманауи байланыс құрал-
дары, бірқатар инновациялық 
бағдарламалар сатып алынып, 
қолданысқа енгізілді. Полицияға  
қалғаны – мінсіз қызмет ету ғана. 

Облыстағы криминогендік аху-
алды сауықтыру бойынша полиция 
бар күшін салып, өз міндеттерін 
одан әрі жалғастыратын болады», 
– деді полиция генерал-майоры өз 
баяндамасында.

Есеп беру барысында департа-
мент басшысы облысымыздағы 
орын алып отырған түрлі қылмыс-
тар, ұрлық, қарақшылық шабуыл, 
адам зорлау фактісі, кісі өлтіру, 
жол үстіндегі жол-көлік оқиғала-
ры, алаяқтық, есірткіге тәуелділік 
фактілері бойынша жеке-жеке 
тоқталып өтті. 

Жиын соңында қала тұрғындары 
және бірқатар пәтер иелері коопе-
ративінің басшылары қалада орын 
алып жүрген бұзақылық қылмыста-
ры, жолдағы қауіпсіздік мәселелері 
бойынша сұрақтар қойды. Сондай-
ақ, департамент басшысы қоғамдық 
тәртіп пен қауіпсіздікті қамтамасыз 
ету, азаматтардың өмірі мен ден-
саулығын қорғау ісінде ішкі істер 
органдарына қолдау көрсеткендері 
үшін Бөрлі ауданына қарасты бірқа-
тар ауыл әкімдеріне, «Азия Групп 
Секьюрити» компаниясының қыз-
меткерлеріне алғыс хат табыс етті.

Шараға облыс әкімінің бірін-
ші орынбасары, облыс тұрғын-
дары, облыстық мәслихаттың, 
«Нұр Отан» партиясының, «Жас 
Отан» жастар қанатының, күзет 
құрылымдарының өкілдері , 
Полиция департаменті жанын-
дағы консультативтік-кеңес 
органының мүшелері, ІІО арда-
герлері, полицияның қоғамдық 
көмекшілері қатысты.  

Облыстық полиция басшысы-
ның баяндамасын тыңдауға және 
өздерін мазалайтын сұрақтарды 

қоюға көптеген азаматтар келіп, 
залда бос орын болмады.    

П о л и ц и я  г е н е р а л - м а й о р ы 
А. Әубәкіров тұрғындарды поли-
цияның  биылғы өткен кезеңдегі 
жұмыс нәтижесімен ақпараттан-
дырып, оны жақсарту бойынша 
қабылданып жатқан шараларға 
да тоқталып кетті. 

–  Павлодар облысында жедел 
жағдай қалыпты. Ақырғы 4 жыл-
да қылмыс саны тұрақты төмен-
деп келеді. Адам өлтіру, тонау, 
ұрлау сияқты жеке қылмыс түр-
лері азайды. Басты міндетіміз 
– қоғамдық диалог, ашықтық 
пен адамдардың мұқтаждығы-
на жедел әрекет ету принципі-
не негізделетін азаматтардың 
қауіпсіздігін қамтамасыз ету. 
Былтыр біз елімізде бірінші 
болып «102» арнасы бойынша 
келіп түсетін шақыруларға сапа-
лы қызмет көрсетуде күнделікті 
мониторинг өткізу – өтінген-
дерге қайта қоңырау шалып, 
олардан сауалнама алу арқылы 
халықпен кері байланыс орнат-
тық, – деп атап өтті ПД бастығы.  

Сөз сөйлеу барысында ол аза-
маттарға консультативтік қыз-
мет көрсету үшін Полиция депар-
таментінде және барлық қала-
лық бөліністерде фронт-кеңсе-
лер ашылғанын және онда 650 
адам қабылданғанын атап кетті. 

П о л и ц и я  і с - қ и м ы л ы н ы ң 
басым бағыттарының бірі – 
есірткі  қылмысымен күрес. 
Биылғы 8 айда 149 есірткі құқық 
бұзушылығы, оның ішінде есірт-
кі заттарын аса ірі көлемде сату 
және сақтаумен байланысты 50 
қылмыс анықталды. Есірткі зат-
тарын алудың жалпы көлемі 102 
келіні құрайды. 

В е д о м с т в о  б а с ш ы л ы ғ ы 
Павлодар облысында браконьер-

лік проблема да өзекті болып 
отырғанын атап кетті. Осы жылы 
рейдтік іс-шаралар өткізу нәти-
жесінде табиғатты қорғау сала-
сында 42 қылмыстық және 580 
әкімшілік құқық бұзушылық 
анықталып, 4,5  млн теңгеге 
айыппұл салынды. 

Бүгінде Одорологиялық зерт-
хана өзінің оң нәтижелерін 
көрсетуде. Қызметтік иттердің 
көмегімен иіс пен іздерді пай-
далана отырып, арнайы крими-
налистикалық зерттеулер жүр-

гізілуде. Олардың көмегімен 2 
кісі өлтіру, 2 тонау қылмысы 
ашылды. 

Полицей ведомствосының 
басшысы ең өзекті мәселе – 
қауіпсіздік саласын сандық жүй-
еге көшіру мәселесіне тоқтала 
кетті. Павлодар қаласында бей-
небақылау Жедел басқару орта-
лығының 117 камерасы арқылы 
жүзеге асырылады. Екібастұз, 
Ақсу және облыс аудандарының 
кезекші бөлімдерінде 130 бей-
небақылау камералары қызмет 
етеді. Осы жылдың 8 айы ішін-
де олардың көмегімен 100-ден 
аса қылмыс ашылып, 19 мың 
әкімшілік құқық бұзушылық 
анықталды. 

Ө з  б а я н д а м а с ы н д а  о б л ы с 
ж о л д а р ы н д а ғ ы  ж а ғ д а й -
ларға да  қысқаша тоқталып 
өтті.    

Кездесу барысында қаланың 
жеке аудандары мен аулаларын-
да камералар орнату, мектепте 
полиция инспекторларының 
санын арттыру, автомагистраль-
дарда жол белгілерін құру, сон-
дай-ақ, қылмыстық іс матери-
алдарын қарастыру бойынша 
сұрақтар қойылды. 

Есеп беру кеші ашық әрі кон-
структивті жағдайда өтті және 
ж и н а л ғ а н  қ а у ы м ғ а  м а ң ы з ы 
зор болды. Мұндай кездесу-
лердің ең алдымен полиция қыз-
метінің ашықтығын көрсетуге, 
халықтың құқық қорғау орган-
дарына деген сенімін артты-
руға бағытталғанынын  атап өту 
керек. Себебі, осындай сұхбат 
алаңында ғана тұрғындар сау-
алдарын қойып, өтініш-арызда-
рын ашық айта алады және бар-
лығы сол жерде қарастырылып, 
аталған мәселелерді шешу бой-
ынша шаралар қабылданады.

Өңірлердегі келелі жиындар
Өткен аптада еліміздің бірқатар өңірінде жергілікті Полиция департаменттерінің бастықтары 

жыл басынан атқарылған жұмыстар бойынша халық алдында есеп берді. Назарларыңызға Батыс 
Қазақстан, Павлодар және Қостанай облыстарында өткен есеп беру жиындарынан ақпарат беріп 
отырмыз.

26 қыркүйек күні Батыс Қазақстан облысы Полиция департаментінің 
бастығы, полиция генерал-майоры Махсудхан Аблазимов қызметтік 
іссапармен Бөрлі ауданы Ақсай қаласында болып қайтты. 

Павлодар облысы Полиция департаментінің бастығы, полиция 
генерал-майоры Амантай Әубәкіров халықпен есеп беру кездесуін 
өткізді. 

Батыс Қазақстан облысының ПД

Павлодар облысының ПД

Халықпен есептік кездесуде Қостанай облысы Полиция 
департаментінің бастығына 30-дан астам сұрақ қойылып, олардың 
басым бөлігі ауылдардан келіп түсті. Есеп беру кездесуінің форматы 
бейнеконференц байланыс арқылы және қалалар мен аудандар 
әкімдерінің қатысуымен өтті.

Қостанай облысының ПД

Облыстық Полиция департа-
ментінің мәжіліс залында облыс-
тық «Тіл» оқу-әдістемелік орта-
лығының оқытушылары тәртіп 
сақшыларына арнап латын емлесі 
бойынша семинар өткізді.

Шара барысында латын әліпбиін-
де қиындық тудыратын әріптер 
бойынша түсіндіру жұмыстарын 
жүргізді. Сонымен қатар, биыл ла-
тын курсын оқыту бойынша курс-
тар ашылғандығы және аталған 

курсқа ынта білдірген қызметкер-
лер тегін қабылданатыны айтылды. 

«Қазіргі уақытта облыстық «Тіл» 
оқу-әдістемелік орталығында 25 
қызметкер латын емлесінің кур-
сында дәріс алуда. Департамент 
басшылығы полицейлердің латын 
әліпбиін жоғары деңгейде меңге-
руіне мүдделі. Осыған орай, осы 
мақсатта департаментте барлық 
жағдай жасалған», – деп атап өтті 
ведомствоның баспасөз қызметі.

«Еліміздің 2025 жылы латын әліп-
биіне толықтай көшу жоспарланып 
отыр. Сондықтан қазіргі уақытта 
дайындық жұмыстары қарқын-

ды жүріп жатыр. Қызметкерлер 
оқытылуда, семинар-кеңестер 
ұйымдастырылуда. Жаңа әліпби-
ді үйренем деушілер болса, біздің 
есігіміз әрдайым ашық», – деді 
өз сөзінде «Тіл» оқу-әдістемелік 
орталығының оқытушысы Жанар 
Елесбаева.

Полиция таратқан ақпаратқа 
сәйкес, латын графикасына негіз-
делген 15 пернетақта берілген. 
Аталған пернатақтаны Полиция 
департаментінің 36 қызметкері 
сынақтан өткізді. 

Алматы облысының 
ПД баспасөз қызметі

Тегін латын курсы шақырады
СЕМИНАР 

Алматы облысында полицей-
лер латын әліпбиі мәселелерін 
талқылады.

Музейдің ашылуына Қамысты 
а у д а н ы н ы ң  ә к і м і  Ғ а з и з 
Бекмұхамедов пен «Алтынсарин» 
ЖШС директоры Борис Князев 
қатысты.

Жеке экспозиция Қамысты 
п о л и ц е й л е р і н і ң  с п о р т т ы қ 
жетістіктеріне арналған. 2015 
жылы олар Ұзынкөл ауданын-
да қызметтік міндеттерін атқа-
ру кезінде қаза тапқан Бағит 
Қасымовты еске алуға арналған 
шағын футболдан облыстық тур-
нирді жеңіп алған болатын. Бұл 
турнир жыл сайын өтеді.

Қамысты орта мектебінің 
11-сынып оқушылары мұражай-
дың алғашқы келушілері бол-
ды. Олар 70-жылдары кезекші 
бөлімдерде қолданылған «Миг» 
телефон коммутаторы бірегей 
экспонатын қызықтап тамаша-
лап, «Зенит» фотоаппаратын 
көрді.

– Мен аудандағы алғашқы 
милиция бастығы 1957 жылы под-
полковник Анатолий Корнилов 
болғанын білдім. Осы кезеңде 
ауданда бірінші милиция бөлімі 
құрылды, онда 15 милиционер 
жұмыс істепті. Қазіргі уақытта 
мұнда 40-тан астам полицей қыз-
мет атқарады, – деді 11-сынып 
оқушысы Серікбай Мұжықов.

А р н а й ы  с т е н д т е  П о л и ц и я 
бөлімінің 19 басшысының фото-
суреттері орналастырылған. 

Мұнда 60-жылдардағы милици-
онерлердің нысанды киім-ке-
шектері, олардың наградалары 
сақталады.

Қостанай облысы Полиция 
департаменті бастығының орын-
басары Ардақ Ынтықбаев музей-
дің ашылуында жастарға патри-
оттық тәрбие берудің маңыз-
дылығын атап өтті. Қазан айы-
ның басында Бейімбет Майлин 
П о л и ц и я  б ө л і м і н д е  е р л і к 
бұрышы мен ескерткіш ашыла-
ды. Қызметтік борышын орын-
дау кезінде қаза тапқан қызмет-
керлерге арналған ескерткіштер 
облыстың бес ауданында бар.

1999 жылы Жітіқара қаласы 
Полиция бөлімінің ардагерлер 
кеңесінің төрағасы Сандыбек 
Айтмұхамбетов Қамысты ауда-
н ы н ы ң  П о л и ц и я  б ө л і м і н і ң 
бастығы болды. Ол дәл сол кез-
де полицейлерге осы мұражай 
ашылған қазіргі ғимарат бөлін-
генін еске алады.

Қамысты ауданының әкімі 
Ғазиз Бекмұхамбетов өз сөзінде 
жергілікті атқарушы билік поли-
цияның материалдық-техника-
лық жабдықталуын қолдайды деп 
атап өтті. 2017 жылы мұнда тех-
никаның соңғы үлгісімен жаб-
дықталған заманауи тир салынға-
нын айта кеткен жөн.

Қостанай облысының 
ПД баспасөз қызметі

Тарих тұнған мекен
ЖАҢА НЫСАН

Қамысты ауданының Полиция бөлімінде музей ашылды. Бұл 
жерде Қазақстанның ішкі істер органдарының қалыптасуынан сыр 
шертетін бірегей экспонаттар жинақталған.

Шараға Ресей Федерациясы, 
Украина, Беларусь, Өзбекстан, 
Қазақстан Республикаларының 
ғалымдары, сонымен қоса, Ішкі 
істер министрлігі Төтенше жағдай-
лар комитетінің жергілікті және 
құрылымдық бөлімшелерінің қыз-
меткерлері белсенді қатысты.

К о н ф е р е н ц и я н ы ң  а ш ы л у 
рәсімі мен пленарлық отырысы 
Ш. Құсайынов атындағы Қазақ 
драма театрында өтіп, онда өрт 
қауіпсіздігі, төтенше жағдайлар-
дың алдын алу мен жою саласын-
дағы мәселелер бойынша баянда-
малар тыңдалды.

Институт бастығы, техника 
ғылымдарының докторы, қауым-

дастырылған профессор Сырым 
Шәріпханов сөз сөйлеп, оның 
ғылыми жұмысы бойынша орын-
басары, ф-м.ғ.к., қауымдасты-
рылған профессор К. Раимбеков 
институттың ғылыми-зерттеу қыз-
метін ұйымдастыру шараларымен 
таныстырды.

К о н ф е р е н ц и я д а  Б е л а р у с ь 
Республикасы ТЖМ Азаматтық 
қорғау университетінің Гомель 
филиалы «Жедел-тактикалық қыз-
мет және техника» кафедрасы-
ның бастығы Владимир Копытков 
«Өрт сорғысы» тренажерын 
қолдану туралы»;  Қазақстан 
Республикасы Ұлттық ұланының 
Әскери институты жалпы білім 

беретін пәндер кафедрасының 
бастығы Дүйсембек Елжанов 
«Мамандардың дүниетанымы мен 
құрылымдық-логикалық ойлауын 
қалыптастыру мәселелері» тақы-
рыптарында баяндама оқыды.

Конференцияға қатысушылар-
дың ең үлкен қызығушылығын 
тудырған – Ақтөбе облысы ТЖД 
бастығы Бауыржан Сыздықовтың 
«Азаматтық қорғаудың контей-
нер типіндегі мобильді баспанасы. 
Халықты, санаттағы нысандар мен 
басқару органдарының персона-
лын инженерлік қорғау пробле-
маларын шешудің жолдары мен 
тәсілдері» атты баяндамасы.

27 қыркүйекте институт қабыр-
ғасында секциялық отырыс-
тар өтіп, мұнда шетелден кел-
ген конференция қонақтары-
ның, Қазақстан Республикасы 
ІІМ Төтенше жағдайлар комитеті 
аймақтық бөлімшелерінің және 
институттың профессор-оқы-
тушылық құрамының баяндамала-
ры тыңдалды.

Шара соңында оның практика-
лық маңыздылығы атап өтіліп, аза-
маттық қорғау саласында жоғары 
білікті мамандарды дайындаудың, 
жоғары оқу орындарының арасын-
дағы ғылыми зерттеулердің бола-
шақ жоспарларын дамыту мәселе-
лері талқыланды.  

ІІМ ТЖК КТИ Ғылыми-зерттеу 
және редакциялық-баспа 

жұмысын ұйымдастыру бөлімі

Төтенше жағдайларға қарсы тәжірибе
ХАЛЫҚАРАЛЫҚ КОНФЕРЕНЦИЯ

Ішкі істер министрлігі Төтенше жағдайлар комитетінің Көкшетау тех-
никалық институтында 26-27 қыркүйекте «Өрт қауіпсіздігінің өзекті 
мәселелері, төтенше жағдайлардың алдын алу және оларды жою» атты 
Х Халықаралық ғылыми-практикалық конференция өтті.

Біріккен Ұлттар Ұйымы Бас 
ассамблеясының 1990 жылғы 14 
желтоқсандағы кезекті отыры-
сында 1 қазан – Дүниежүзілік 
қарттар күні деп белгіленгеннен 
бері елімізде жыл сайын осы 
күн кеңінен аталып өтіп, қария-
ларымызға құрмет көрсетіліп 
келеді. Айтулы күнге орай, қызы-
лордалық полицейлер салтанат-
ты іс-шара өткізді. Оған ішкі 
істер органдарының ардагер-
лері, департамент және басқар-
ма басшылары мен жеке құрам 
қатысты.

Өмірдің талай белестерінен 
тайсалмай өтіп, бүгінде алып 
бәйтеректей бір әулеттің ақыл-
шы тірегі, ұжымның арқа сүй-
ер ардагерлерін Қызылорда 

о б л ы с ы  П о л и ц и я  д е п а р т а -
м е н т і н і ң  б а с т ы ғ ы  С ұ л т а н 
Бектөре құттықтап, оларға алғыс 
білдірді.

Шара барысында Қызылорда 
облысы ішкі істер органдарының 
зейнеткерлерін марапаттау тура-
лы департамент бастығының бұй-
рығына сәйкес бірқатар ардагер 
марапатталды.

Салтанатты іс-шара полиция 
қызметкерлері дайындаған мере-
келік концертке ұласты. Ұрпаққа 
игілік пен ізгіліктің, пайым-па-
расаттың үлгісін танытқан арда-
герлер өз кезегінде іс-шараны 
ұйымдастырушыларға алғыста-
рын білдірді.

Қызылорда облысының 
ПД баспасөз қызметі

Қарттар күніндегі 
құрмет 

МАРАПАТ

Қызылордалық полицейлер Қарттар күніне орай ішкі істер орган-
дарының ардагерлеріне құрмет көрсетті.

Күн тәртібінде банк карталары 
мен есепшоттардан ақшалай қара-
жатты иемденумен байланысты 
қылмыстардың алдын алу мәселе-
лері қаралды. Кездесуге прокура-
тура қызметкерлері, әкімдік өкіл-
дері, Петропавл қаласы Полиция 
басқармасының басшылығы қа-
тысты. Сондай-ақ, бейнеконфе-
ренц байланысы арқылы облыс-
тың аудандық Полиция бөлімдері 
де қосылды.

Кездесуді  ашқан облыстық 
Полиция департаменті бастығы-
ның орынбасары, полиция полков-
нигі Руслан Назаров қазіргі интер-
нет-алаяқтардың айла-тәсілдерінің 
ұдайы жаңарып отыратынын және 
қылмысқа тек күшті біріктіру 
арқылы ғана қарсы тұруға бола-
тынын атап өтті. Полиция депар-
таменті Криминалдық полиция 
басқармасының бастығы, полиция 
полковнигі Петр Климов облыста 
жиі кездесетін банк карталарынан 
ақша ұрлаумен байланысты қыл-
мыстардың негізгі сценарийлері 
туралы баяндады. Бұл ақпаратты 
бекіту мақсатында профилакти-
калық бейнероликтер көрсетілді 
және өзін банк қызметкері ретін-
де таныстырып, арам ойын жүзеге 

асырған алаяқтардан зардап шек-
кен адамдардың полицияға хабар-
ласқан кездегі қоңыраулардың 
аудиожазбалары ұсынылды. 

Полицейлер жиналған қауым-
ды өзара ой бөлісуге шақырды, 
себебі банк секторында жұмыс 
істейтін адамдардың пікірін білу 
қажет. Көкейде жүрген негізгі 
сұрақ – аталған салада қылмыс-
ты ескерту мен азайту жолдары. 
Кездесуге қатысқандар алаяқтар-
дың цифрлық ғасырдың жетістік-
терін пайдалана отырып үнемі кри-
миналдық сызбаны жетілдіретін-
дігіне бірауыздан келісті және 
IT-мамандарды, бұқаралық ақпа-
рат құралдарын шақыра отырып, 
банк карталары мен есепшоттар-
дан ақшаны иемденудің алдын алу 
мәселелерін кешенді шешу қажет-
тілігін атап өтті. 

Петр Климов халықты ақпарат-
тандыру кезінде жеке мәлімет-
терді интернет арқылы жіберуге 
жол бермеуді ең алдымен ескеру 
керектігін еске салды. Қонақтар 
терминалдардан алынатын чектерді 
қоқысқа тастауға болмайтынын 
тілге тиек етті, себебі чекте қаскөй-
лердің қызығушылығын тудыратын 
жеке ақпарат көрсетіледі. 

Халықты БАҚ және әлеуметтік 
желілер арқылы ақпараттанды-
ру бастамасын  кездесу қонақта-
ры облыстық қылмыстық қуда-
лау басқармасының прокуроры 
Майрамгүл Жүнісова және облыс 
әкімдігінің кәсіпкерлік және 
туризм басқармасы басшысының 
орынбасары Бақыт Жамбылов та 
қолдады.  

Жұмыс кездесуінің соңында 
қонақтарға күзетілетін объек-
тілерде қылмыстарды болдырмау 
бойынша жеке күзет ұйымдары-
ның мүмкіндіктерін пайдалану 
туралы ақпарат берілді. Полиция 
департаменті Күзет қызметін 
бақылау жөніндегі  бөлімінің 
бастығы, полиция подполковни-
гі Самал Қасенованың айтуын-
ша, Солтүстік Қазақстан облы-
сының аумағында екінші деңгей-
лі банктердің 15 филиалы және 
«Қазпошта» АҚ пошта байланы-
сының операторы жұмыс істейді. 
Пультке қосылған күзет қызметін 
14 күзет ұйымы көрсетеді. Жеке 
құрылымдардың күзетшілері поли-
ция қызметкерлерімен бірлесе 
отырып, 8 айдың ішінде қылмыс-
ты ашудың 39 фактісіне қатысты, 
күзетілетін объектілерде 35 тонау 
мен құқық бұзушылықтың жолы 
кесілді. 
Солтүстік Қазақстан облысының 

ПД баспасөз қызметі

Картадан ақша жымқыру көбеюде
КЕЗДЕСУ

Солтүстік Қазақстан облысының Полиция департаменті Криминалдық 
полиция басқармасының қызметкерлері екінші деңгейлі банктердің 
және жеке күзет фирмаларының өкілдерімен кездесті. 

Тексеру кезінде автокөлік салонынан 17 дана кесіл-
ген киік мүйізі, тіркелмеген екі ұңғылы ИЖ маркілі 
аңшылық қару, 16 калибрлі оқтар және ара, пышақ 
табылды.

Сондай-ақ, қосымша тексеру барысында 5 дана мүй-
ізі кесілген киік төшкесі тәркіленді. 

Аталған факт бойынша ҚК-ның 339-бабымен 
(Өсiмдiктердің немесе жануарлардың сирек 
кездесетiн және құрып кету қаупi төнген, сон-

дай-ақ, пайдалануға тыйым салынған түрлерімен, 
олардың бөліктерімен немесе дериваттарымен 
заңсыз айналысу) сотқа дейінгі тергеп-тексеру 
басталды.

Батыс Қазақстан облысының ПД баспасөз қызметі 

QOǴ AM já ne ZAŃ 

Полиция полковнигі Нұрлан 
Қ ұ р м а н о в  п о л и ц е й л е р д і ң 
тарапынан жасалған сыбай-
лас жемқорлық пен өзге де 
бұзушылықтарға қарсы іс-қи-
мыл бойынша облыстық полиция 
ведомствосында қабылданатын 
профилактикалық шаралар тура-
лы әңгімеледі. 

« А ш ы қ т ы қ .  А й қ ы н д ы л ы қ . 
Сыбайлас жемқорлыққа қар-
сы іс-қимыл» – ҰҚК Солтүстік 
Қазақстан облысы бойынша 
департаменті, сыбайлас жемқор-
лыққа қарсы қызмет, прокурату-
ра және Полиция департаменті 
өкілдері жиналған «дөңгелек 
үстелде» талқыланған тақырып 
болды. Құқық қорғаушылар-
дың басты міндеті – сыбайлас 
жемқорлық көріністерін жою 
бойынша бірлескен шараларды 
жасап шығару. «Ел Президенті 
Қ а с ы м - Ж о м а р т  Т о қ а е в 
Жолдауда азаматтарымыздың 
құқықтарын қорғаудың және 
олардың қауіпсіздігін күшей-
тудің негізгі факторы сыбай-
лас жемқорлықпен жан-жақты 
күресу екендігін атап өтті. Ол 
үшін мемлекет басшысы бірінші 
басшылардың жауапкершілі-
гін күшейтті, сондай-ақ, бұған 
сарапшылар мен қоғам өкілдері 
де атсалысуының маңыздылығы-
на ерекше назар аударды», – деп 
тоқтала кетті Нұрлан Құрманов. 

Бүгінгі  таңда солтүстікқа-
з а қ с т а н д ы қ  п о л и ц е й л е р  3 2 
үкіметтік емес ұйымның өкіл-
дерімен өзара іс-қимыл жасауда. 
Мемлекеттік қызмет көрсететін 
бөліністер мен басқармалардың 
негізгі полицейлерінің жұмы-

сына қатысты цифрландыру да 
сыбайлас жемқорлық тәуекел-
дерін жоюға септігін тигізеді. 
Бұдан бөлек, бейнежетондар 
арқылы патрульдік полицияны 
қашықтықтан бақылауды енгізу 
жоспарланды. Бүгінде облыстық 
патрульдік полицияның бар-
лық экипажы бейнетіркегіштер-
мен жарақталған. Сондай-ақ, 
планшеттер белсенді қолданылу-
да, оның көмегімен электронды 
нысанда хаттамалар толтырыла-
ды. 

« Х а л ы қ п е н  д и а л о г  ж ә н е 
адамдардың өтініштеріне жедел 
ден қою – сыбайлас жемқор-
лыққа қарсы иммунитетті қалып-
тастыру кезіндегі негізгі басым-
дылық. Ашықтықтың тағы бір 
куәсі ІІМ тапсырмасы бойынша 
әлеуметтік желілердегі ашылған 
парақшалар», – деді Құрманов.  

О б л ы с т ы қ  П Д  Ө з і н д і к 
қауіпсіздік басқармасында 61-26-
89 сенім телефоны жұмыс істей-
ді, оған полиция қызметкер-
лерінің заңсыз әрекеттері тура-
лы хабарлауға болатындығын 
естеріңізге саламыз. Сонымен 
қатар, осындай сұрақтар бой-
ынша ІІМ 1402 бірыңғай сенім 
телефонына хабарлауға болады. 
Әлеуметтік желілерде Солтүстік 
Қазақстан облысы ПД бастығы, 
полиция полковнигі  Марат 
Төлебаевқа, ПД бастығының 
орынбасары, полиция полков-
нигі Қапез Дәулетбаевқа,  ПД 
ӨҚБ бастығы, полиция полков-
нигі Нұрлан Құрмановқа тікелей 
жүгінуге болады.
Солтүстік Қазақстан облысының 

ПД баспасөз қызметі

К ө к ш е т а у д а  з и я т к е р л і к 
қиылыстар 5  жылдан астам 
уақыт жұмыс істейді. Барлық 
бұзушылықтар ресми түрде 
тіркеледі және жол қозғалысы 
ережелерін бұзған көлік иесі-
не пошта арқылы жіберіледі. 
Зияткерлік қиылыстардағы ақ-
парат екі орталыққа келіп түседі. 
ЖБО-ға бейнематериалдар, ал 
әкімшілік полиция басқармасы-
ның процессингтік орталығына 
тәртіп бұзушылардың фотосу-
реттері келеді. Бақылау камера-
лары тәулік бойы онлайн режим-
де жұмыс істейді. 

Жыл басынан Көкшетау қала-
сындағы зияткерлік қиылыстарда 
11035-тен астам жол қозғалысы 
ережелерін бұзу тіркелді, оның 
9941-сі бойынша бұзушылықтар 
анықталды. 

Сондай-ақ, 22 тамыздан бастап 
Астана-Петропавл автожолының 
244 шақырымында (Щучинск, 

«Экспресс» кафесіне қара-
ма-қарсы) және 181 шақыры-
мында (Макинка кенті, «Синойл» 
ЖҚС қарама-қарсы) «Крис-П» 
фоторадар кешендері өз жұмы-
сын бастады.

Ақылды қиылыстардың ерек-
шелігі – оларда жылдамдық 
режимін сақтамау, бағдаршам-
ның тыйым салатын сигналына 
өту сияқты бұзушылықтарды 
тіркейтін барлық жолақтардың 
фото және бейнетіркеу каме-
ралары орнатылған, сондай-ақ, 
тоқтау сызығына өту сияқты 
бұзушылықтарды тіркейтін 
лазерлік датчиктер орнатылған.

Е с к е р т у д е н  к е й і н  т ә р т і п 
бұзушыға айыппұлды ерікті түр-
де төлеу үшін 40 күн беріледі. 
Осыдан кейін барлық матери-
алдар сот орындаушыларына 
жіберіледі. 

Ақмола облысының 
ПД баспасөз қызметі

Ж. БАЙБАТЫРОВА, 
Нұр-Сұлтан қаласы

Қыркүйектің 15-і мен мен 26-сы 
аралығында Сарыарқа ауданы 
Полиция басқармасымен бірлесіп, 
Сарыарқа аудандық Пробация 
қызметінде есепте тұрған қоғам-
нан оқшаулаумен байланысты 
емес жазаға сотталған 183 адам 
тұрғылықты жері бойынша тек-
серілді.  

Тексеріс жүргізу кезінде сот-
талғандардың сот жүктеген мін-
деттерді орындамай, бас бостан-

дығын шектеу түріндегі жаза-
ны өтеу тәртібі мен шарттарын 
бұзушылықтарға жол берілгені 
анықталды, яғни сот үкімі бой-
ынша белгіленген сағат 22:00-ден 
кейін тұрақты мекенжайында 
болмағаны және тұрғылықты 
м е к е н ж а й ы н  п р о б а ц и я  қ ы з -
м е т і н е  х а б а р л а м а й  ө з г е р т -
кені үшін 7 сотталғанға ескерту 
жарияланды.

Сондай-ақ, есепте тұрған сот-
талғандар тарапынан қоғамдық 
тәртіпті бұзу мен спирттік ішімдік 
ішу және т.б. құқық бұзушылықтар 

да анықталды. Осыған байланыс-
ты, Сарыарқа ауданы Полиция 
басқармасының учаскелік инспек-
торлары ӘҚтК 437-б.1-бөлігі, 440-б. 
437-баптары бойынша 8 әкімшілік 
хаттама толтырды.

Сот үкімімен тағайындалған 
бас бостандығын шектеу жаза-
с ы н  ө т е у  т ә р т і б і  м е н  ш а р т -
тарын өрескел бұзғаны үшін 
сотталған А. Голыгинге қатыс-
т ы  б а с  б о с т а н д ы ғ ы н  ш е к т е у 
жазасын бас бостандығынан 
а й ы р у  ж а з а с ы н а  а у ы с т ы -
р у  ү ш і н  Н ұ р - С ұ л т а н  қ а л а -
сы Сарыарқа ауданының №2 
а у д а н д ы қ  с о т ы н а  ж а д ы х а т 
жолданды.

Е с е п т е  т ұ р ғ а н  с о т т а л ғ а н -
д а р  т а р а п ы н а н  а н ы қ т а л ғ а н 
бұзушылықтарды жою бойынша 
күшейтілген, бірлескен жұмыстар 
жалғасуда.

Бауыржан 
БЕРІКҰЛЫ

Күрделі, келеңсіз әлеуметтік 
құбылыс болып табылатын сыбай-
лас жемқорлық адамзат өркени-
еті дамуының ерте кезеңдерінде 
пайда болғаны мәлім. Һәм осы 
жемір-жемқорлық бүгінде біздің 
де «ұлттық брендімізге» айналға-
лы қашан. Сондай-ақ, ол бізде 
тәуелсіздіктен кейін іле-шала пай-
да бола салған жоқ. Бұрыннан 
бар. Әрине, әлімсақтан емес... 
Бұл отарлау саясатының құрба-
нына айналған біздің аңғал баба-
ларымызға алғашқыда – ат-ша-
пан, құндыз тон, медаль болып 
ене бастады. Бертін келе айна-
лымға арқырап ақша деген аждаһа 
шықты. Осындай олжаға, орыс 
оғландарымыз ұсынған сый-сия-
патқа, турасын айтқанда, сүй-
ек-саяққа семіріп, жаттан жұққан 
жамандыққа жығылып, туралықты 
тастай бастадық, момынды жасқай 
бастадық. Әділдіктің ақ туы жерге 
шөкті. 

Ресей патшалығы тұсында өмір 
сүрген Шортанбай ақын, бүгін-
гі тілмен айтқанда, сол заманғы 
шенеуніктеріміз – билерге қара-
та: «Билер, пара жемеңдер,

жанға бейнет  кезбеңдер», – 
дейтіні де сол кезең. Ақын Ақтан 

Керейұлының да: «Төрелік айтар 
билердің – пара болар керегі», – 
деген сөзі – замана шындығы.

Сол жемқорлық дегенге етіміздің 
әбден өліп кеткені соншалық, 
«жемейтін адам – жердің астын-
да» дейтін болдық жайбарақат 
қана. Ал жегішбектер – жер үстін-
де желіп жүрсе де, бәрінің жел-
келерін үзуге шамамыз жетпей 
жатыр. Тәуелсіздіктің алғашқы 
күндерінен бастап сыбайлас 
жемқорлыққа қарсы іс-қимыл-
дың тиімді, әлемдік стандарттарға 
сай институттары мен тетіктерін 
құру бағытымен мақсатты және 
кезең-кезеңмен жүріп келеміз 
дейміз. Қанша құрттық десек те, 
қарасорадай қайта қаулап шыға-
ды, бұл не деген құдірет?! Мүмкін 
жемқорлардың жолын біржола 
жабудың төте жолын іздестірер-
міз? 

П р е з и д е н т і м і з  с ы б а й л а с 
жемқорлық туралы талай пәр-
мен беріп, парамен ұсталғандарға 
жазаны қатаңдатып-ақ жатыр. 
Бірақ, «Баяғы жартас сол жартас-
тың» күйіндеміз. Неге? Мүмкін 
қатаң жазалаудың басқалай тетік-
терін қарастырған жөн шығар? 

Мәселен, Филиппин президенті 
Родриго Дутерте жемқор шенеу-
нікті аяқтан атуға болады дегенді 
айтыпты... «Егер сіз салықты төлеп 
жүрсеңіз, кедендік және өзге де 

төлемдерден жалтармасаңыз, 
солай бола тұра әлгі әңгүдіктер 
пара сұраса, соққыға жығыңыздар, 
егер қаруларыңыз болса, аяқтан 
ғана атуға болады. Тек өлтіре көр-
меңдер, тіл тартпай кетсе, тергеу 
кезінде сізді ақтап алу мүмкін бол-
май қалады», – депті сол прези-
дент. Қайтсін-ай! Жемқорлықпен 
бір өзі күресіп, шамасы жетпесін 
білген соң ашынып айтқаны да.

Бізге де осындай талай сыбайлас 
жемқорлық құқық бұзушылықтар 
азаматтардың өз құқықтары мен 
заңды мүдделерін іске асырған 
кездегі құқықтық сауаттылығы 
әлсіздігінің салдары болып табы-
латынын түсінетін кез әлдеқа-
шан жеткен. Бұл үшін қоғамдағы 
құқықтық нигилизмнің түбе-
гейлі жойылуына қол жеткізу 
жөн.

М ы н а  қ ы з ы қ т ы  қ а р а ң ы з . 
Қазақстан ТМД елдерінің ара-
сында алғашқылардың бірі болып 
осы келеңсіз құбылыспен күрес-
тің мақсатын, міндеттерін, негізгі 
қағидаттары мен тетіктерін айқын-
даған «Сыбайлас жемқорлыққа 
қарсы күрес туралы» Заңды қабыл-
даған һәм жемқорлық бойынша 
да алдыңғы елдердің қатарынан 
қалыспаймыз.

Қаншама тыраштанып сыбайлас 
жемқорлықты ұлттық қауіпсіздік-
ке тікелей қауіп-қатер қатарына 
қойсақ та, сыбайлас жемқорлық 
мемлекеттік басқарудың тиімділі-
гін, елдің инвестициялық тартым-
дылығын төмендететінін, әлеумет-
тік-экономикалық қарыштап даму-
ды тежейтінін тайлы-тұяғымызбен 
талай тілге тиек еттік. Ойланатын 
кез жетті...

жемқорлықты жоюдың қандай жолы бар?
Дутертенің дуы:

ӨЗЕКТІ

Көреген Абайдың өз заманындағы оқиғаларға қарап айтқан 
«Ендігі жұрттың сөзі – ұрлық-қарлық» деген сөзі әлі де күшін 
жоя қойған жоқ. Жоймайтыны – сол жойылмай келе жатқан 
жемқорлықтың тамырланып кеткендігінде. Тамырын балта-
мен қанша шабыттанып шапсаң да, құрғырың өміршең болып 
шықты. Талай салтымыз, әдетіміз ескіріп жатса да, пара деген 
пәлекеттің пәлегі қурамайды-ақ екен!

Зияткерлік қиылыстар 
– онлайн режимде

Есепте тұрғандарға ескерту жасалды

ҚҰҚЫҚ

ЖЕДЕЛ АЛДЫН АЛУ

Жыл басынан бері Ақмола облысында зияткерлік қиылыстарда 
11 мыңнан астам ЖҚЕ бұзушылығы тіркелген. 

Нұр-Сұлтан қаласы бойынша Қылмыстық атқару жүйесі департа-
ментінің Сарыарқа аудандық Пробация қызметі мен Сарыарқа ауданы 
Полиция басқармасы бірлесіп, қоғамнан оқшаулаумен байланысты 
емес жазаға сотталғандар тарапынан құқық бұзушылықтың жолын 
кесу, қайта қылмыс жасаудың алдын алу мақсатында қыркүйек айы-
ның 15-і мен желтоқсан айының 10-ы аралығында «Учаске» республи-
калық-профилактикалық іс-шарасын өткізуде.

Ашықтық қылмыстың 
жолын кеседі

ДӨҢГЕЛЕК ҮСТЕЛ

Солтүстікқазақстандықтар облыстық Полиция департаментінің 
ӨҚБ бастығына әлеуметтік желілерде жүгіне алады. 

17 киік мүйізі тәркіленді
ҚЫЛМЫСҚА – ҚЫЛБҰРАУ 

2 3  қ ы р к ү й е к  к ү н і  с а ғ а т  1 9 : 4 0  к е з і н д е 
Жаңақала ауданының ПБ полиция инспек-
торлары және «Охотзоопром» РМҚК қызмет-
керлері жүргізген рейдтік іс-шарасы бары-
сында Жаңақазан ауылдық округіне қара-
сты Балдырған қыстағының жанында 1992 
ж.т. жүргізушінің басқаруындағы автокөлігі 
тоқтатылды. 

Асылай ҒҰБАШЕВА, 
Батыс Қазақстан облысы

2019 жылғы 13 қыркүйек күні 
түскі уақытта Орал қаласының 
Полиция басқармасы айдауыл-
дау қызметі взводының бөлімше 
командирі, полиция старшинасы 
С. Балданов өзінің жеке автокөлі-
гімен Орал қаласындағы «Динамо» 
спорт базасының қасындағы көпір-
ден өтіп бара жатқан кезде сыртқы 
киімін шешіп, көпірден секірейін 
деп тұрған 20-25 жас шамасын-
дағы бейтаныс қазақ қызын көреді. 
Көпірдің тұсынан өте беріп, айна-
дан қараған кезде қыздың көрін-
бей қалғанын байқайды. Сол сәт-
те ойында оны құтқарудан басқа 
ешнәрсе болмаған тәртіп сақшысы 
автокөлігін шұғыл тоқтатып, әр 

секундтың қыз өмірі үшін қым-
бат екенін түсініп, көп ойлан-
бастан құтқару үшін көпірге қарай 
жүгіреді. Жүгіріп келіп қараса, қыз 
көпірдің екінші жағына шығып, 
төменгі тұсындағы шығыңқы темір-
ге отырып, аяғын салбыратып, 
қолымен көпірдің темір қорша-
уынан ұстап, өмірімен қоштасуға 
дайын отыр екен. Көпірден секір-
гелі тұрған қызды сөзге тартып, 
райынан қайтарғысы келіп, оның 
қолынан ұстаған кезде, қыз көпір-
ден секіріп үлгереді. Алайда, поли-
ция старшинасы С. Балданов қыз-
дың сол қолынан қатты ұстап алып, 
айналасындағылардан айқайлап 
көмек сұрайды. Көмекке келген 
адам екеуі қызды тартып шыға-
рып алып, полиция қызметін және 
жедел жәрдем шақыртады. 

Кейін көпірден секіріп, өз-өзіне 
қол жұмсамақшы болған азамат-
шаның 1988 жылы туған Орал қала-
сының тұрғыны екені анықтал-
ды. Тұрмыстың тауқыметіне төзе 
алмаған жас қыз өмірімен осылай-
ша есеп айырыспақ болған екен.  

Артынан ажал аузынан аман 
қалған қыздың жүкті екені және 
эпилепсия ауруымен ауыратыны 
белгілі болды. Жедел жәрдем кел-
генше тәртіп сақшысы оны әңгіме-
ге тартып, ақылын айтып отыр-
ған сәтте, қыздың талықсып бара 
жатқанын көреді. Қолға ұстар нәр-
сенің жоғына қарамастан, көмек 
келгенше саусағын аузына салып, 
барынша алғашқы көмегін көрсе-
теді. 

Артынша облыстық ауруханаға 
жеткізіліп, қазіргі уақытта құтқа-
рылған азаматшаның жай-күйі бір 
қалыпты екені анықталды.

Осыған ұқсас жағдай қыр-
күйектің 18-і күні де орын алды. 
Құрамында Орал қаласы ПБ 
патрульдік полиция батальоны 

қызметінің инспекторлары, 
полиция лейтенанты Серік 
Сырымов және полиция кіші 
лейтенанты Нұрхат Сиполла 
болған №885 жаяу патруль 
жасағы аулалар мен көшеле-
лерді тексеру кезінде көпқа-
батты үйдің 8-ші қабатында 
балконнан аяғын төменге сал-
быратып отырған жасөспірімді 
көреді. Мұны көрген поли-
ция жасағы дереу сол пәтерге 
жетіп келеді. Сөйтсе, баласы-
ның қайда екенінен бейхабар 
ана сол сәтте ғана баласы-
ның балконда отырып, қауіпті 
жағдайда «селфиге», өз-өзін 
фотосуретке түсіріп отырға-
нын біледі. Тәртіп сақшылары ана 
мен балаға түсіндіру жұмыстарын 
жүргізеді. 

Жоғарыда көрсетілгендердің 
негізінде азаматтық және қызмет-
тік міндетін адал атқарып, кәсіби 
шеберлік пен қырағылық танытқа-
ны үшін Орал қаласы ПБ айдауыл-
дау қызметі взводының бөлімше 

командирі, полиция старшинасы 
Самат Сағидоллаұлы Балданов 
және Орал қаласы ПБ патрульдік 
полиция батальоны қызметінің 
инспекторлары, полиция лейте-
нанты Серік Қазыұлы Сырымов 
және полиция кіші лейтенанты 
Нұрхат Сұңғатұлы Сиполла депар-
тамент басшылығы тарапынан 
марапатталды.  

AZAMATTYQ ÚN

Орайы келген бұл сұхбатымызда 
өнер, спорт және полиция қызметі 
әңгіме арқауына айналды.

– Ибрагим, өнерді ауыр жол деп 
айтып жатады. Бұл жолға қашан 
келдің?

– Өнер деген «әкенің қанымен, 
ананың ақ сүтімен» ұрпақтан-ұр-
паққа жалғасатын киелі дарын 
десем қателеспеймін. Менің ата-ба-
баларым да әншілік өнерден кенде 

болмаған. Әкем Әшім Ескендір 
өте дарынды әнші, домбырашы, 
сырнайшы болған. Менің сахна 
төрінде көк туымызды желбіретіп, 
қазақтың аманатын арқалап, елдің 
намысы, рухы деп жырлап жүр-
генім – ең бірінші әкемнің тәр-
биесі, аманаты. Сонымен қатар, 
әкемнің салып берген сара жолы 
деп білемін. 

«Ән айтсаң, жылтыр өлеңдерге 
құмар болма, Бекболат ағаң секілді 
халықтың намысын, рухын көте-
ретін, елге тәлім-тәрбие беретін, 
елді жақсылыққа шақыратын 
әндерді орында» деп әкем үнемі 
айтып отыратын. Міне, әкемнің 
берген тәрбиесінің арқасында 
Бекболат ағамызға шәкірт болып, 
азды-көпті қазақ өнеріне үлесімді 
қосып келемін. Олай дейтінім, 
«Қазақты көргім келеді», «Көк 
тудың желбірегені», «Аманат», 

«Сабыр, халқым», «Қазақтың қай-
сар барысы» сынды патриоттық 
бағыттағы әндерді шырқап, ағала-
рымыздың жолын жалғап келемін. 

Тағы бір көңіл көншітетін жайт, 
біздің ізімізді інілеріміз жалғап 
келеді. Сондай-ақ, елордамызда 
орналасқан 80 пайыз қазақ мек-
тебінің үзіліс қоңырауы «Көк 
тудың желбірегені» әнімен соғы-
лады. Әр қоңырау сайын жастары-
мыз қазақтың туының ерекшелігін 

естіп өсетін болса, онда олар нағыз 
патриот, намысшыл, тәрбиелі аза-
мат болады деген сенімдемін. 

Бүгінде жаһандану дәуірінде 
елімізге әртүрлі елдің мәдениеті 
кіріп жатыр. Батыстың, корей, 
түрік және де өзге мемлекет-
тің адамдары келіп, өздерінің 
діні мен мәдениетін таратуда. 
Жастарымыздың өзге дін мен 
мәдениеттің жетегінде кетпеуін 
қадағалау – біздің мақсаты-
мыз.

– Өзіңіз дін мен мәдениет жай-
ында сөз қозғаған кезде осы сала-
ны зерттеген маман ретінде түсін-
діреді екенсің. Әлде бұл тақырып 
өзіңе ұнай ма?

– Мен Л.Н. Гумилев атындағы 
Еуразия ұлттық университетінде 
«Мәдениеттану» мамандығы бой-
ынша 3-курс докторантурасында 

білім алып жүрмін. «Жаһандану 
дәуірінде ұлттық болмысты сақтап 
қалу» тақырыбы бойынша диссер-
тациялық зерттеу жұмысын жазып 
жүрмін.  Осы бойынша қазақ 
халқының мәдениетін сақтап, 
жастардың санасына сіңіру үшін 
еңбек етіп келемін. 

– Спортшы ретінде қазақ боксы-
ның бүгінгі ахуалына қандай баға 
бересің?

– Қазіргі таңда еліміздің боксы 
қарқынды дамып келеді. Қазақтың 
мықты жігіттері шетелдің «мен-
мін» деген боксшыларын жеңу-
де. Ресейде жуырда ғана өткен 
бокстан әлем біріншілігінде алты 
боксшымыз жүлделі орындарға 
ілініп,  медаль саны бойынша 
1-орыннан көрінді. 

Кәсіпқой бокс та қарқынды 
дамып келеді. Атап айтар болсақ, 
кәсіпқой бокстың көшін алғаш 
Василий Жиров бастап, оның 
ізін Бейбіт Шүменов, Геннадий 
Головкин, Қанат Ислам сынды 
қазақ жігіттері жалғап келеді. 
Кәсіпқой бокста да әлемді бағын-
дырамыз деген ойдамын.

– Өнерде де, спортта да бәсекеле-
стік орын алып жатады. Осы «бәсе-
келестік» біздің көтеріліп, шарықта-
уымызға кедергі келтірмей ме?

– Шынымды айтсам,  бәсе-
ке бар жерде өрлеу, өсуге жол 
ашылады деп ойлаймын. Қазақта 
«Жігіттің өзімен талассаң – талас, 
бағымен таласпа» деген жақсы 
нақыл сөз бар. Қандай өнер сала-
сын, спортты алып қарасаңыз, 
бәсекелестік жүріп жатады. Сын 
мен бәсеке жүрген жерде адам 
өседі. Бірақ, бәсекелестікке салы-
нып, бір-бірінің аяғынан шалудың 
қажеті жоқ деп ойлаймын. Адам 
бір-бірімен бәсекелесі арқылы өсу-
ге ұмтылу керек.

– «Көк тудың желбірегені» әнін 
нақышына келтіріп орындап, 
халықтың көңіліне жол тартқан 
әнші ретінде танылдың. Сенің 
бағыңды ашқан осы ән бе, әлде 
басқа ма?

– Мен әнді бала кезімнен бастап 
орындадым. Бұған дейін де көпте-
ген әндерім жарық көрді. Әрине, 
халыққа кеңінен танылуыма себеп-
кер болған әннің бірі – осы «Көк 
тудың желбірегені». Бұл әннің 
мені жұртқа жарқ еткізгені бекер 
емес деп ойлаймын. Себебі, сонау 
жаугершілік замандардан ата-ба-
бамыздың аңсағаны, Тәңірден 
тілегені Тәуелсіздік емес пе?! 

Туымыздың көкте 
желбірегені емес 
пе?! Сондықтан 
байрақ, егемен-
дік туралы әннің 
жұрттың жүре-
гінен орын алуы 
з а ң д ы л ы қ  д е п 
есептеймін. 

– Қазіргі таңда 
п а т р и о т т ы қ 
ә н д е р д і  ж а з а -
тын ақындардың 
д а  с а н ы  а з а й -
ып бара жатқан 
секілді. Себебі, 
ә н ш і л е р д і ң 
басым бөлігі той-
д а  а й т ы л а т ы н 
ж е ң і л  ә н д е р г е 
әуес. Әннің сөзі 
мен музыкасын 
таңдауда қиындық туындамай 
ма?

– Бізде патриоттық, халықтың 
рухын асқақтататын әндерді жаза-
тын ақын-композиторларымыз 
көп. Сонымен қатар, орындап 
жүрген туындыларымның сек-
сен пайызының әнін өзім жаза-
мын. Ал сөздерін Серік Сейтман, 
Бауыржан Шермиденұлы, Сырым 
Әуесхан, Жандарбек Бұлғақов, 
Саян Ермекұлы сынды айтыскер 
ақын бауырларым жазып жүр. 
Сонымен қатар, біздің талантты 
және жас ақындарымыз өздерінің 
өлеңдерін жіберіп жатады. Менің 
репертуарыма келетін өлеңдерді 
таңдап аламын. Көңіліме ұнаған 
өлеңге ән де жазамын. Себебі, 
шаршы алаң жігіттің бойына 
намыс, рух береді. Осындай көңіл 
күйде үйге барып шабыттанып 
жаңа ән жазып тастайтын кез-
дерім де болады. 

Қазіргі таңда жалпы репертуа-
рымда отыздан аса әнім бар. Бұл 
әндердің көпшілігі қазақ халқы-
ның  нам ысын о ятып ,  ру хын 
көтеріп, жігіттерге жігер беретін 
туындылар. Соңғы кездері көпте-
ген әндерім дүниеге келді. Спортта 
жүргеннен кейін, шет мемлекет-
ке жиі шығасың, елді сағынасың, 
сондай-ақ, елімізде орын алған 
келеңсіз мәселелерді жаңалықтар-
дан қарап, көңілім құлазыған кезде 
ән өзінен-өзі туындай бастайды. 

– Өзің орындайтын қанша әнге 
бейнебаян түсірдің?

– Қазақтың рухын көтеретін 
үш әніме бейнебаян түсірдім. 
«Аманат», «Көк тудың желбіре-
гені», «Қазақты көргім келеді» 

деген әндерімнің бейнебаяндарын 
тыңдарман қауым жақсы қабыл-
дады. 

– Сақшылардың қызметіне 
деген пікіріңді білдіре кетсең?

– Кез келген адамның басына 
іс түссе, өміріне қауіп төнсе, ең 
алдымен, кімге жүгінеді? Ел қорға-
ны – сақшыға. Кімнен жәрдем 
сұрайды? Полициядан. Еліміздің 
тыныштығын қорғауда қаншама 
арыстарымыз қаза тапты. Осының 
бәрі кім үшін? Қоғам мен халық 
үшін. Менің полицейлерге деген 
құрметім шексіз. Полицейлердің 
еңбегі орасан зор. Оны біз мойын-
дауымыз әрі бағалауымыз керек. 
Әрине, олардың сыртынан бақылап 
отырған адамға сенген сақшымыз 
ананы жасамады, мына жұмы-
сын дұрыс атқармады не болмаса, 
ұрының артынан қумады немесе 
оны іздемеді деп тон пішу оңай. 
Қарапайым қызметкерлер секіл-
ді олар таңғы 9-да келіп, кешкі 
6-да үйіне қайту дегенді білмейді. 
Себебі, олар еліміздің тыныштығын 
қорғау мақсатында 24 сағат бойы 
тынбай еңбек етеді. Біздің бейбіт 
өмір сүріп жүргеніміз де осы поли-
ция қызметкерлерінің арқасы. 

Бауыржан Момышұлы айтқан-
дай: «Тәртіпке бағынған құл бол-
майды».  Тәртіп жайында сөз 
қозғаған кезде, Бауыржан атамыз-
дың осы сөзі есіме түседі. Тәртіп 
бар жерде тыныштық та, ауызбір-
шілік те болады.

– Әңгімеңізге рахмет!
Сұхбаттасқан 

Раушан ПЕРНЕХАНҚЫЗЫ,
суретті түсірген Ғабит 

СӘКЕНҰЛЫ

Полицейлерге құрметім шексіз
ОРАЙЫ КЕЛГЕН СҰХБАТ

Қазақтың рухын көтеретін көптеген патриоттық әндерді нақышы-
на келтіріп орындап жүрген әншілердің бірі – Ибрагим Ескендір. Ол 
тек әнші ғана емес, сонымен қатар, қазақтың көк туын желбіретіп 
жүрген кәсіпқой боксшы. Ұлттың болмысы мен рухын, намысын 
ояту мақсатында бірнеше ән жазған сазгер. 

Әнші, боксшы Ибрагим ЕСКЕНДІР:

Қырағылық – тәртіп сақшысына тән қасиет
Орал қаласында тәртіп сақшысы бойжеткенді ажалдан арашалап 

қалды. Жас қыз көпірден секіріп, өз-өзіне қол жұмсамақшы болған. 
Абырой болғанда, көпірдің қасынан жеке көлігімен өтіп бара 
жатқан полиция қызметкері қырағылығы мен шапшаңдығының 
арқасында бойжеткеннің ойын жүзеге асыруға мүмкіндік бермеді.

Жуырда жеке құраммен өткізіл-
ген кәсіби қызметтік даярлық 
сабағында  Ішкі істер министр-
лігінің чемпионатында жеңіске 
жеткен 2 спортшы марапатталды.

Жуырда Талдықорған қала-
сында самбо күресінен Ішкі 
істер министрлігінің чемпио-
наты өткен болатын. Жарысқа 
Қызылорда облысы Полиция 
департаменті құрамасы атынан 
Жылдам қимылдайтын арнайы 
жасақ инспекторы, полиция аға 
лейтенанты Ержан Абдуллаев 
және Оқу-жаттығу взводының 
аға инспекторы, полиция майо-
ры Жасұлан Досымов қатысып, 
бақтарын сынады. 

90 келі салмақ дәрежесін-
де Ержан Абдуллаев 1-орынды 
иеленіп, алтын медальға қол жеткіз-
се, 100 келі салмақта Ж. Досымов 
3-орынды жеңіп алды. 

Айта кетерлік жайт, дзюдо 
және самбо күресінен Қазақстан 
Республикасының спорт шебері, 
полиция аға лейтенанты Ержан 
Абдуллаев 2015 жылы жекпе-жек 
сайысынан ІІМ чемпионатында 
2-орынды иеленсе, 2017 жылы 
Америка Құрама Штаттарында 
Бүкіләлемдік полицейлер мен 
өрт сөндірушілер арасында өткен 
әлем чемпионатында ел намысын 
қорғап, дзюдо күресінен 3-орын, 
грепплинг күресінен 2-орынды 
жеңіп алды.

Сол сияқты, 2018 жылы сам-
бодан өткен ел чемпионатында 
топ жарса, осы жылы Алматы 
қаласында дзюдодан ұйымдасты-
рылған «Конфедерация кубо-
гында» командалық 3-орынға қол 
жеткізген. 

Қызылорда облысының 
ПД баспасөз қызметі

Балуандар марапатталды
САМБО

Самбо күресінен қызылордалық полицейлер кезекті жеңістері-
не қол жеткізді.

Нұр-Сұлтан қаласы, Бейбітшілік 
көшесі, 19, astana.ukr@mvd.gov.
kz, анықтама үшін телефон нөмір-
лері: 87172716074, 87172716263, 
8 7 1 7 2 7 1 6 6 0 4 ,  8 7 1 7 2 7 1 6 7 0 4 , 
8 7 1 7 2 7 1 6 5 7 2 ,  8 7 1 7 2 7 1 6 2 1 5 , 
8 7 1 7 2 7 1 6 2 8 8 ,  8 7 1 7 2 7 1 6 2 6 4 , 
8 7 1 7 2 7 1 6 2 9 6 ,  8 7 1 7 2 7 1 6 2 6 9 , 
87172716094, факс 87172716333.

ПБ тергеушісі  (2 бірлік, SVR-8 
санаты) 

Негізгі лауазымдық нұсқау-
лықтар: қылмыстық істерді  ашу-
ды, тергеп-тексеруді жүргізеді, 
кінәлі тұлғаларды анықтайды және 
қылмыстық жауапкершілікке тар-
тады, қылмыстық істерді айыптау 
актісімен бірге прокуратураға 
жолдайды. 

Конкурсқа қатысушыларға қой-
ылатын талаптар: нақты лауазым-
ның функционалдық бағытына 
сәйкес келетін кәсіби жоғары 
білімі бар, жұмыс тәжірибесі талап 
етілмейді.

ПБ анықтаушысы  (2  бірлік, 
SVR-8 санаты) 

Негізгі лауазымдық нұсқау-
лықтар: қылмыстық істерді  ашу-
ды, тергеп-тексеруді жүргізеді, 
кінәлі тұлғаларды анықтайды және 
қылмыстық жауапкершілікке тар-
тады, қылмыстық істерді айыптау 
актісімен бірге прокуратураға 
жолдайды. 

Конкурсқа қатысушыларға қой-
ылатын талаптар: нақты лауазым-
ның функционалдық бағытына 
сәйкес келетін кәсіби жоғары 
білімі бар, жұмыс тәжірибесі талап 
етілмейді.

ПБ жедел уәкілі (1 бірлік, SVR-8 
санаты) 

Негізгі лауазымдық нұсқау-
лықтар: қылмыстарды ашуға және 
тергеп-тексеруге тікелей қаты-
сады, қылмыскерлерге іздестіру 
жүргізеді. 

Конкурсқа қатысушыларға қой-
ылатын талаптар: нақты лауазым-
ның функционалдық бағытына 
сәйкес келетін кәсіби жоғары 
білімі бар, жұмыс тәжірибесі талап 
етілмейді.

ПБ ЖПҚБ учаскелік полиция 
инспекторы (1 бірлік, SVR-4 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті қамта-
масыз етумен, қылмыстың алдын 
алу, анықтау және жолын кесумен, 
құқық бұзушылықтың алдын алу-
мен айналысады.     

Конкурсқа қатысушыларға қой-
ылатын талаптар: нақты лауазым-
ның функционалдық бағытына 
сәйкес келетін кәсіби жоғары 
білімі бар, жұмыс тәжірибесі талап 
етілмейді.

Жылдам қимылдайтын арнайы 
жасақ инспекторы (5 бірлік, SN-8 
санаты***) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті қамта-
масыз етумен айналысады.   

Конкурсқа қатысушыларға қой-
ылатын талаптар: нақты лауазым-
ның функционалдық бағытына 
сәйкес келетін кәсіби жоғары 
білімі бар, жұмыс тәжірибесі талап 
етілмейді.

Жедел басқару орталығы кезек-
ші бөлімінің кезекші инспекторы 
(1 бірлік, C-SVO-9 санаты)

Негізгі лауазымдық нұсқау-
лықтар: бейнебақылаумен қоғам-
дық тәртіпті бақылау, қоғамдық 
қауіпсіздікті және жол қауіпсіздігін 
қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың 
алдын алумен айналысады. 

Конкурсқа қатысушыларға қой-
ылатын талаптар: нақты лауазым-
ның функционалдық бағытына 

сәйкес келетін кәсіби жоғары 
білімі бар, жұмыс тәжірибесі талап 
етілмейді.

Жол-патрульдік полициясы 
полкінің қызмет инспекторы (5 
бірлік, SSP-8 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті және 
жол қауіпсіздігін қамтамасыз 
етумен, қылмыстың алдын алу, 
анықтау және жолын кесумен, 
құқық бұзушылықтың алдын алу-
мен айналысады.     

Конкурсқа қатысушыларға қой-
ылатын талаптар: нақты лауазым-
ның функционалдық бағытына 
сәйкес келетін кәсіби жоғары 
білімі бар, жұмыс тәжірибесі талап 
етілмейді.

Кинологиялық қызмет орта-
лығының  кіші инспектор киноло-
гі (2 бірлік, SV-12 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті қамта-
масыз етумен, қылмыстың алдын 
алу, анықтау және жолын кесумен, 
құқық бұзушылықтың алдын алу-
мен айналысады, қызметтік және 
із кесу иттерімен жұмыс жасайды.      

Конкурсқа қатысушыларға қой-
ылатын талаптар: орта білімі бар, 
жұмыс тәжірибесі талап етілмейді.

Ғимараттарды күзету бөлім-
шесінің полицейі (5 бірлік, SV-12 
санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті қамта-
масыз етумен, қылмыстың алдын 
алу, анықтау және жолын кесумен, 
құқық бұзушылықтың алдын алу-
мен айналысады.

Жүргізуші полицейі (2 бірлік, 
SV-12 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті қамта-
масыз етумен, қылмыстың алдын 
алу, анықтау және жолын кесумен, 

құқық бұзушылықтың алдын алу-
мен  айналысады.

Конкурсқа қатысушыларға қой-
ылатын талаптар: орта білімі бар, 
жұмыс тәжірибесі талап етілмейді.

Айдауыл қызмет взводының 
полицейі (2 бірлік, SV-12 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті қамта-
масыз етумен, қылмыстың алдын 
алу, анықтау және жолын кесумен, 
құқық бұзушылықтың алдын алу-
мен айналысады.

Конкурсқа қатысушыларға қой-

ылатын талаптар: орта білімі бар, 
жұмыс тәжірибесі талап етілмейді.

 
Заңсыз көші-қонмен күрес 

жөніндегі арнайы жеке взводы-
ның кіші инспекторы (1 бірлік,   
C- SSP-8 санаты) 

Негізгі лауазымдық нұсқау-
лықтар: заңсыз қоғамдық тәртіпті 
сақтау және қоғамдық қауіпсіздік-
ті қамтамасыз етумен айналысады, 
деректер қорының есебі мен тірке-
уін жүргізеді.

Конкурсқа қатысушыларға қой-
ылатын талаптар: орта білімі бар, 
жұмыс тәжірибесі талап етілмейді.

Конкурс Қазақстан Республикасы ішкі істер органдарына қызметке 
орналасу кезінде конкурс және тағылымдама өткізу қағидасы негізінде 
жүзеге асырылады.

Құжаттарды қабылдау конкурс өткізу туралы хабарлама жарияланған 
сәттен бастап, он жұмыс күні ішінде жүзеге асырылады.

Конкурсқа қатысуға ниет білдірген азаматтар Кадр жұмысы басқар-
масына құжаттар тігетін мұқабатысқа орналастырылған мынадай 
құжаттарды: өтініш, сауалнама, жеке іс парағын, өмірбаян, нотариалды 
куәландырылған білімі туралы құжаттардың көшірмелерін, нотариал-
ды куәландырылған әскери билеттің немесе шақыру учаскесіне тір-
келгені туралы куәлік көшірмесін, мінездеме, 3х4 өлшемдегі төрт дана 
фотосурет, Қазақстан Республикасы азаматының жеке бас куәлігінің 
көшірмесін, БП ҚСжАЕКБ бойынша мәліметтерінің бар-жоғы туралы 
анықтама, құжаттарды тапсыру сәтіне жарамды, қорытындысы шекті 
мәннен төмен емес Қазақстан Республикасы заңнамасын білуіне тесті-
леуден өткені туралы сертификат (немесе сертификаттың нотариалды 
расталған көшірмесі), конкурсқа қатысу үшін құжаттарды тапсыру сәті-
не жарамды, уәкілетті органда жеке қасиеттерін бағалаудан өткені тура-
лы қорытынды құжатты  (немесе қорытындының нотариалды расталған 
көшірмесі) тапсырады.

Конкурстық комиссия отырысына бақылаушылардың қатысуы рұқ-
сат етіледі. Конкурстық комисия отырысына бақылаушылар ретінде 
Қазақстан Республикасы Парламенті мен барлық деңгейдегі мәслихат 
депутаттары, Қазақстан Республикасының заңнамасымен белгілен-
ген тәртіпте аккредиттелген бұқаралық ақпарат құралдарының, өзге 
де мемлекеттік органдардың, қоғамдық бірлестіктердік (үкіметтік емес 
ұйымдар) коммерциялық ұйымдардың және саяси партиялардың өкіл-
дері, уәкілетті органдардың қызметкерлері қатыса алады.

Конкурстық комиссия отырысына бақылаушы ретінде қатысу үшін 
тұлға әңгімелесу өткізу басталғанға дейін бір жұмыс күнінен кешіктір-
мей Кадр жұмысы басқармасына тіркеледі. Тіркелу үшін тұлға жеке 
басын куәландыратын құжат көшірмесін, жоғарыда көрсетілген ұйымға 
жататынын растайтын құжаттардың түпнұсқалары мен көшірмелерін 
ұсынады.

Үміткерлер әскери-дәрігерлік комиссиядан өтеді, денешынықтыру 
даярлығы бойынша нормативтер тапсырады. 

ХАБАРЛАНДЫРУ
Нұр-Сұлтан қаласының Полиция департаменті бос мемлекеттік 

әкімшілік лауазымдарға орналасуға конкурс жариялайды. 

Ашылу салтанатында Атырау 
облысы ТЖД бастығының орын-
басары, подполковник Асқат 
Ержанов сөз сөйлеп, қатысушы-
лардың барлығын айтулы мереке-
мен құттықтап, жоғары спорттық 
жетістіктер мен жеңістер тіледі. 

Байқау бағдарламасы күрделілі-
гімен және әртүрлілігімен ерек-
шеленді. Қатысушылар 11 күштік 
жаттығуды орындау, соның ішінде 
салмағы 24 келі болатын гірді қол-
ды бүкпей бастан жоғары көтеру, 
жүгіру, зілтемірмен трастер, дөңге-
лектерді бұрыштай итеру, өрт сөн-
діру жеңдерін жаю мен қысымды 
тетіктерін жалғастыру, 32 келілік 
гірді тасымалдау, сондай-ақ, авто-
мобильді 30 метрге дейін арқанмен 
қозғауға міндетті болды.

Жекелей есепте ең жылдам әрі 
төзімді болып «NCOC» ӨАҚҚ 
командасының өкілі, өрт сөн-

діруші Мейірбек Катапов (02:46:01 
мин) танылса, екінші көрсеткішке 
Махамбет ауданы 11-ӨСБ қара-

уыл бастығы, азаматтық қорғау аға 
лейтенанты Думан Үмбет (02:52:00 
мин) қол жеткізді. Жүлдегерлер 
үштігін аяқтаған «NCOC» ӨАҚҚ 
өрт сөндірушісі Аслан Күншығаров 
(02:57:00 мин).

Чемпионат қорытындысы бой-
ынша «NCOC» ӨАҚҚ командасы 
(05:43:01 мин) үздік көрсеткіш иесі 
деп танылып, жеңімпаз атанды. 
Екінші орында – Махамбет ауданы 
11-ӨСБ командасы (06:00:03 мин), 
үшінші орында – Құрманғазы 
ауданы 7-ӨСБ (06:12:02 мин) 
командасы.

Барлық жүлдегерлерге чемпи-
онатқа белсенді қатысқаны үшін 
мадақтамалар мен кубоктар табыс-
талды.

Атырау облысы 
ТЖД «ӨС және АҚЖҚ» ММ

Атырауда өткен аламан
КРОССФИТ

Құтқарушылар күні мерекесі қарсаңында Атырау қаласының 
Жеңіс саябағында Атырау облысы ТЖД «ӨС және АҚЖҚ» ММ 
құрылымдық бөлімшелері арасында функционалды өрт көпсайы-
сынан (өрт сөндіру кроссфиті) облыстық чемпионат өтті.



№ 93 (3970), четверг, 19.12.20138 е-mail: nastraje@mail.ru№73 (4527), cейсенбі, 1.10.2019 е-mail: sakshy@mediaovd.kz SAQSHYSAQSHY

Гүламан ИСМАҒҰЛОВА, 
Орал қаласы

Осы сөзіміздің дәлеліндей, 25 
қыркүйекте Батыс Қазақстан 
облысының орталығы Орал қала-
сындағы №23 орта мектепте Орал 
қаласы ПБ Жергілікті полиция 
қызметі мен облыстық «Гауһар 
жолы» атты қоғамдық бірлестік 
«Жолда жүру тәртібін мен осы-
лай сақтаймын» атты сазды шара 
өткізді. 

Оған мектептің бастауыш сынып 
оқушылары мен олардың ата-ана-

лары, мұғалімдері қатысты. Жол 
жүру қауіпсіздігін өзекті тақы-
рып етіп алған бұл шара ерекше 
форматта ұйымдастырылып, кіш-
кентай балалардың сүйіп көретін, 
қ ы з ы қ т а й т ы н  м у л ь т ф и л ь м -
дері мен ертегілер кейіпкерлері 
қонаққа келді. Өте үлкен жыл-
дамдықпен қозғалатын қызыл 
көлік, қоңыр аю, көк киімді жол 
реттеушісі кейпіндегі әдемі кейіп-
керлер бастауыш сынып оқушы-
ларына жол белгілерін көрсетіп, 
танымдық қабілеттерін тексерді. 
Викториналық сұрақтар қойып, 

жол жүру қауіпсіздігіне қатыс-
ты сауаттылықтарын анықтады. 
Балаларының нақты әрі ұтымды 
жауаптарына ата-аналары риза 
болып, қолпаштап отырды.

«Гауһар жолы» қоғамдық бір-
лестігінің ұйымдастырушыла-
ры оқушыларды сахнаға шақы-
рып, жол белгілерін көрермен-
дерге ымммен көрсетуді сұра-
ды. Дәл жауап берген кішкен-
тай бүлдіршіндерге түрлі сый-
лықтар үлестірілді. Ал осы шараны 
бастан-аяқ қызықтап көрген ата-
аналар алғыстарын жаудырды. 

– Біздің балаларымыз осы мек-
тептің бастауыш сыныптарында 
оқиды. Күн сайын жолдан мұқият 
өту, жаяу жүргіншілер өтпесінен 
өту, жолдың кез келген тұсынан 
кесіп өтпеу, жол үстінде жүгірмеу 
туралы ақылымызды айтып оты-
рамыз. Олар бұл айтылғандардың 
бірін тыңдаса, біріне мән бермейді. 
Бүгінгі шара ерекше болды. Бала 
түгілі өзіміздің қызығушылығы-
мыз оянып, ойын түрлеріне арала-
сып отырдық. Түрлі мультфильм 
кейіпкерлері, нақтырақ айтсақ, 
«Көліктер» мультфильміндегі 
үлкен жылдамдықпен жүретін 
көлік түрлері болып киінген аға-
апалары жол үстіндегі сақтық 
шараларын айтып түсіндірді. 
Барша ата-аналар атынан ұйымда-
стырушыларға алғыс айтамыз, – 
деді №23 орта мектептің директо-
ры Гүлсім Сатыбаева.

Мұратбек ҚҰДАЙБЕРГЕНОВ, 
Қостанай қаласы

Тіл – достықтың кілті, ынты-
мақтастықтың бастауы, ырыс-бе-
рекенің алды, ұлттың әрі жаны, 
әрі ары. Тіл жай сөз емес, өмірдің 
талай сынынан өткен, өскелең 
талаптарға сәйкес өрістей түскен 
толыққанды ақиқат десек, жаңыла 
қоймаспыз.

Санаға серпіліс берген «Рухани 
жаңғыру» бағдарламасы аясын-
да Қазақстан халқының тілдері 
күні мерекесіне орай әскери 
бөлімнің бөліністер арасында 
«Тілдер – халықтар достығының 
елшісі» атты тіл фестивалі өтті. 
Фестивальдың мақсаты – әскери 
қызметшілер арасында елімізде 
өмір сүріп отырған 140-тан астам 
ұлт өкілдерінің тарихын және 
мемлекеттік тілдің мәртебесін 
асырып, өзге тілді құрметтеуге 
шақыру. Фестивальда Қазақстан 
халқы Ассамблеясының Қостанай 

облысы филиалының өкілдері, 
«Достық» үйінің түрлі этностық 
ұлттар бірлестіктерінің өкілдері 
қонақ ретінде шақырылды. 

Мерейлі мерекені сайыс түрін-
де ұйымдастырып, өнерлі сар-
баздардан құралған төрт команда 
сахнада түрлі ұлттардың мәде-
ниеті мен ұлттық тағамдарын 
кеңінен таныстырды. Мысалы, 1 
жедел мақсаттағы рота неміс, 2 
жедел мақсаттағы рота украин, 1 
атқыштар ротасы ұйғыр, матери-
алдық және техникалық қамта-
масыз ету ротасы қазақ ұлтының 
салт-дәстүрін, әдеп-ғұрыптарын, 
ән-би және сахналық көріністерін 
паш етті. 

Жоғары денгейде өткен фести-
вальда Қостанай қаласы филар-
мониясының әртістері өнер көр-
сетіп, мерекенің көңілін ашқан 
шарада шырқалған әндердің дені 
патриоттық сарында болды. Шара 
нәтижесінде материалдық және 
техникалық қамтамасыз ету рота-

сынан құралған қазақ ұлтының 
командасы жеңімпаз атанды. 
Көздің жауын алар ұлттық киім-
дері мен билері өзге қатысушы-
лардан басым түсті. Сондай-ақ, 
Қостанай қаласының Өлкетану 
мұражайы да іс-шараға арнап, 
түрлі этностардың мәдениеті-
нен сыр шертетін жәдігерлерін 
ұсынды. 

Акцияның жалғасы ретінде 
әскери бөлімде мемлекеттік тіл-
дің қолданылуын арттыру мақса-
тында Қостанай облыстық әкімді-
гінің тілдерді дамыту басқарма-
сының тіл мамандары бөлімнің 
офицерлері мен келісімшарт бой-
ынша әскери қызметшілерімен 
өткізген «Қазақ тілінің латын 
графикасына көшу» тақыры-
бында дәрістері және Қазақстан 
Республикасының Композиторлар 
одағының мүшесі, композитор 
Қалыбек Дербісалдинмен кез-
десулер және мерзімді шақы-
рылымдағы жеке құраммен «Тіл 
шебері», «Мың бір мақал-мә-
тел» байқаулары, «Өз халқыңның 
тарихын және дәстүрін білесің 
бе?» атты викториналар және 
«Тілдер және ұлттық код» тақыры-
бында Елбасы сағаты ұйымдасты-
рылып, «Мемлекеттік тілде оқи-
мыз» кітап көрмелері қойылып, 
ақпараттық қабырға басылымда-
ры ілінді.

Өзге тілдің бәрін біл, өз тіліңді 
құрметте. Қазақ тілінің қолда-
ныс ауқымын кеңейту – бар-
ша қазақстандықтардың міндеті. 
Бұл  мақсат ойдағыдай іске асып 
жатыр. Оған Ұлттық ұлан қата-
рында борышын өтеп жүрген 
мемлекеттік тілді меңгерген өзге 
ұлт өкілдерінен құралған әскери 
қызметшілердің атсалысып жүр-
гендері дәлел. Ондай үлгілі жан-
дар осы әскери ұжымда да аз емес. 
Бұл – ынтымағы жарасқан қазақ 
елінің сындарлы тіл саясатының 
жемісі болса керек.

О. УАҚПАЕВА, 
Қостанай қаласы

Академияда білім алып жатқан 
4-курс курсанттарына және 
арнайы бастапқы оқыту курс-
тарының 181 тағылымдамашы-
сына оқу ордамыздың әскери 
және тактикалық-арнайы даяр-
лық кафедрасының профес-
сорлық-оқытушылық құрамы 
және Қостанай облысы Полиция 
департаментінің Арнайы және 
жұмылдыру даярлығы басқар-
масының қызметкерлері бірлесе 
отырып, оқу-жаттығу жиында-
рын өткізіп жатыр.

25 қыркүйекте ІІМ Шырақбек 
Қабылбаев атындағы Қостанай 
Академиясының бастығы, поли-
ция полковнигі Н. Биекенов 
пен Қостанай облысы Полиция 
департаменті бастығының орын-
басары, полиция полковнигі 
А.  Ынтықбаев оқу-жаттығу 
жиындарына қатысты. Оқу-

жаттығу жиынында Академия 
бастығы Н. Биекенов: «Полиция 
қызметкерлері қоғамдық тәртіп 
пен халықтың тыныштығын 
қадағалап, ел тыныштығын күзе-
теді, қылмыстың алдын алып, 
тәртіпсіздікті болдырмайды. 
Полиция – мемлекеттің бір бөл-
шегі», – деді.  

О қ у - ж а т т ы ғ у  ж и ы н ы н д а 
4-курс курсанттары мен арнайы 
б а с т а п қ ы  о қ ы т у  к у р с ы н ы ң 
тағылымдамашылары жедел-қы-
зметтік тапсырмаларды шешу 
кезінде арнайы құралдарды 
және қаруларды тиімді пайдала-
ну дағдыларын, әртүрлі оқу-жат-
тығулардың әдіс-тәсілдерін, 
арнайы операциялар, көпшілік 
тәртіпсіздік кезінде ІІО жеке 
құрамының тактикалық қыз-
метіндегі тәсілдерін меңгеруде. 
Жеке қорғану құралдарын қол-
дану және арнайы операциялар 
кезінде техниканы дұрыс пайда-
лануды үйреніп жатыр. 

Тіл – достық көпірі
ФЕСТИВАЛЬ

Қыркүйек айының 1-і мен 30-ы аралығында Ұлттық ұланның бар-
лық әскери бөлімдерінде «Тілге құрмет – елге құрмет» атты акция 
өтті. Солардың қатарында Қостанай қаласындағы подполковник 
Медет Есембаев басқаратын 6697 әскери бөлімде де тіл саясатын 
насихаттау аясында бірнеше іс-шара ұйымдастырылған болатын.

Қостанай Академиясында 4-курс курсанттары мен арнайы бас-
тапқы оқыту курсының тыңдаушыларына оқу-жаттығу жиында-
ры өткізілуде.

Қоғам тыныштығын 
қорғау – парыз 

ОҚУ-ЖАТТЫҒУ  

Нағима ӘШІМҚЫЗЫ, 
Қарағанды қаласы

Ішкі істер органдарының оң 
имиджін қалыптастыру, азамат-
тар мен полиция арасында сенім 
орнату және қылмыстық құқық 
бұзушылықтың алдын алу мақ-
сатында Қарағанды қаласының 
ПБ ұйымдастыруымен қыркүйек 
айының 15-інен бастап 10 жел-
тоқсан аралығында «Учаске» 
жедел алдын алу шарасы өтіп 
жатыр. 

ЖАШ барысында полиция 
қызметінің әртүрлі салалары, 
атап айтсақ, қару сақтау ережесі, 
көші-қон заңдылығының орын-
далуын бақылау, отбасы-тұрмыс-
тық қарым-қатынас бойынша 
құқық бұзушылықтардың алдын 
алу жұмыстары жүргізілуде. Бұл 
тұрғыда полиция қызметкерлері-
не Қарағанды қаласының Қызыл 
жарты ай қоғамының қызмет-
керлері және еріктілер қомақты 
үлесін қосуда. Атап айтсақ, 17 

қыркүйекте  Қарағанды қала-
сының ПБ Орталық ПБ қызмет 
көрсететін аумағында полиция 
бөлімінің жергілікті полиция 
қызметі УПИ және лицензиялық 
рұқсат беру жүйесінің қызмет-
керлері волонтер жастармен бір-
лескен   рейд ұйымдастырды.

Жас волонтерлерге Орталық 
ПБ басшы құрамы ЖАШ мақса-
тын түсіндіргеннен кейін қыз-
меткерлер топтарға бөлініп, 
аумақ бойынша пәтер аралау 
жұмыстарына белсене кірісіп, 
полиция қызметкерлерімен 
бірге аумақтағы пәтерлер мен 
тұрғын үйлерді аралап, тұрғын-
дарға ғаламтор алаяқтығы және 
қоғамда орын алып жатқан құқық 
бұзушылықтардан сақтану бой-
ынша жаднамалар және ескерту 
парақшаларын таратты. 

Алдағы уақытта да Қарағанды 
қаласының ПБ және аумақтық 
бөліністері жас волонтерлермен 
өз жұмыстарын жалғастыратын 
болады.

Қазіргі таңда полиция қызметкерлерінің алдында тұрған басты 
міндеттердің бірі – қылмысты ашу ғана емес, қылмыстық құқық 
бұзушылықтың алдын алу.

Жас волонтерлер – 
сенімді көмекші

РЕЙД

«Мен жол тәртібін сақтаймын»
ШАРА

1-30 қыркүйек аралығында облыс көлемінде «Назар аударыңыз: 
балалар!» атты жедел алдын алу іс-шарасы жоғары деңгейде 
өтуде. 


